
Acht do dhéanamh socrú breise agus feabhsaithe i ndáil le foraoiseacht, do dhéanamh 
socrú maidir le foraoiseacht a fhorbairt agus a chur chun cinn ar mhodh lena ndéantar 
an luach eacnamaíochta, comhshaoil agus sóisialach atá ag foraoisí a uasmhéadú faoi 
réim phrionsabail an bhainistithe inmharthana foraoisí, do thabhairt cumhacht don Aire 
Talmhaíochta, Bia agus Mara chun rialacháin a dhéanamh maidir le bainistiú éifeachtach 
earnáil na foraoiseachta, do dhéanamh socrú breise maidir le héifeacht a thabhairt 
d’ionstraimí de chuid institiúidí an Aontais Eorpaigh le rialachán arna dhéanamh ag 
an Aire sin i leith na foraoiseachta agus gníomhaíochtaí a bhaineann le foraoiseacht, 
d’aisghairm an Achta Foraoiseachta, 1946, do leasú an Achta um Fhiadhúlra, 1976, 
do leasú an Achta um Achomhairc Talmhaíochta, 2001, do leasú an Achta Comhshaoil 
(Forálacha Ilghnéitheacha), 2011 agus do dhéanamh socrú i dtaobh nithe gaolmhara.

[26 Deireadh Fómhair 2014]
Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal, comhlua, forléiriú agus tosach feidhme

1. (1) Féadfar an tAcht Foraoiseachta, 2014, a ghairm den Acht seo.

 (2) Féadfar na hAchtanna Foraoiseachta, 1988 go 2014, a ghairm den Acht Foraoiseachta, 
1988, den Acht Foraoiseachta (Leasú), 2009 agus den Acht seo agus forléireofar le 
chéile iad mar aon Acht amháin.

 (3) Tiocfaidh an tAcht seo i ngníomh cibé lá nó laethanta a cheapfaidh an tAire le hordú 
nó le horduithe i gcoitinne nó faoi threoir aon chríoch nó foráil áirithe agus féadfar 
laethanta éagsúla a cheapadh amhlaidh chun críoch éagsúil nó le haghaidh forálacha 
éagsúla.

Léiriú

2. San Acht seo—

 ciallaíonn “Acht 1946” an tAcht Foraoiseachta, 1946;

 ciallaíonn “Acht 2000” an tAcht um Pleanáil agus Forbairt, 2000;

 ciallaíonn “foraoisiú” talamh a thiontú ina fhoraois;

	 ciallaíonn	 “oifigeach	 údaraithe”	 duine	 atá	 údaraithe	 faoin	 Acht	 seo	 chun	 bheith	 ina	
oifigeach	 údaraithe	 nó	 ina	 hoifigeach	 údaraithe	 chun	 críocha	 na	 bhforálacha	 reachtúla	
iomchuí;

 ciallaíonn “leithlisiú carbóin” an próiseas trína ndéantar carbón a bhaint den atmaisféar 
agus a stóráil i bhfásra agus in ithir trí chleachtais foraoiseachta;

 tá le “coiste” an bhrí a shanntar dó le halt 8;

 ciallaíonn “roschoill” barr foraoise a shaothraítear ó phéacáin arna nginiúint ó ghrágáin 
ghearrtha an bhairr roimhe sin;

 ciallaíonn “dífhoraoisiú” foraois a thiontú ina talamh nach foraois é;

 tá le “measúnacht tionchair timpeallachta” an bhrí a shanntar dó leis na Rialacháin maidir 
le Toiliú i leith Foraoisí;

 ciallaíonn “ráiteas tionchair timpeallachta” ráiteas tionchair timpeallachta (RTT) de réir 
bhrí na Rialachán maidir le Toiliú i leith Foraoisí;

 ciallaíonn “crann díolmhaithe” crann atá díolmhaithe faoi alt 19;

	 ciallaíonn	“leagan”	gearradh	trí	thamhan	an	chrainn	go	feadh	méid	a	fhágann	go	dtitfidh	
an crann nó go gcuirfear i riocht titime é;

 ciallaíonn “fógra um íocaíocht sheasta” fógra arna thabhairt faoi alt 24;

 ciallaíonn “foraois” talamh faoi chrainn—

  (a) a bhfuil achar 0.1 heicteár ar a laghad ann, agus

  (b) a bhfuil breis agus 20 faoin gcéad dá achar iomlán faoi cheannbhrat crann, nó a 
bhféadfadh 20 faoin gcéad dá achar iomlán a bheith faoi cheannbhrat crann agus 
iad lánaibí,

 agus folaíonn sé gach speiceas crann;

 ciallaíonn “Rialacháin maidir le Toiliú i leith Foraoisí” Rialacháin na gComhphobal 
Eorpach (Toiliú agus Measúnú i leith Foraoisí), 2010 (I.R. Uimh. 558 de 2010), arna leasú 
le Rialacháin na gComhphobal Eorpach (Toiliú agus Measúnú i leith Foraoisí)(Leasú), 
2012 (I.R. Uimh. 442 de 2012);

 ciallaíonn “ábhar atáirgeach foraoise” ábhar atáirgeach speiceas crann agus hibridí saorga 
atá tábhachtach chun críoch foraoiseachta;

 ciallaíonn “bóthar foraoise” bóthar (seachas bóthar poiblí) a fhónann d’fhoraois;

 ciallaíonn “oibreacha bóthair foraoise” bóthar foraoise a thógáil nó oibreacha atá 
coimhdeach leis an tógáil sin (cibé acu a bhaineann an tógáil sin le crainn a dhíchur nó 

cd.1

nach mbaineann), ach ní i gcás go mbaineann sé sin le rochtain a thabhairt ar bhóthar 
poiblí;

 ciallaíonn “deontas” aon íocaíocht, seachas iasacht, ar íocaíocht í arna déanamh ag an Aire 
le haghaidh gníomhaíochtaí a bhaineann le foraoiseacht;

 ciallaíonn “Rialacháin um Ghnáthóga” Rialacháin na gComhphobal Eorpach (Éin agus 
Gnáthóga Nádúrtha), 2011 (I.R. Uimh. 477 de 2011);

 ciallaíonn “Aire” an tAire Talmhaíochta, Bia agus Mara;

 ciallaíonn “athghiniúint nádúrtha” crainn a bheith á nginiúint as titim nádúrtha síolta;

 ciallaíonn “úinéir”, i ndáil le crainn nó foraois—

  (a) an t-úinéir ruílse,

  (b) an t-úinéir léasach (más ann), nó

  (c) an t-áititheoir de thuras na huaire,

 ar na tailte lena mbaineann agus folaíonn sé Coillte Teoranta;

 tá le “údarás pleanála” an bhrí a shanntar dó le halt 2 d’Acht 2000;

 ciallaíonn “forordaithe” forordaithe le rialacháin arna ndéanamh ag an Aire faoin Acht 
seo;

 tá le “bóthar poiblí” an bhrí a shanntar dó le halt 2 d’Acht 2000;

 ciallaíonn “athshlánú” foraois a athchóiriú tar éis damáiste a dhéanamh di;

 ciallaíonn “athfhoraoisiú” limistéar inar leagadh crainn nó as ar díchuireadh iad ar shlí 
eile a athstocáil trí phlandáil nó athghiniúint nádúrtha sa limistéar sin nó trí roschoill a 
dhéanamh den limistéar sin;

 ciallaíonn “forálacha reachtúla iomchuí” an tAcht seo agus rialacháin arna ndéanamh 
faoin Acht seo, lena n-áirítear rialacháin arna ndéanamh faoi alt 30(8);

 folaíonn “díchur”, i ndáil le crann, an crann a stoitheadh nó cóireáil a chur ar an gcrann 
chun é a mharú;

 ciallaíonn “athphlandáil” limistéar a athstocáil d’aon turas le crainn is limistéar inar 
leagadh crainn, as ar díchuireadh crainn nó inar díothaíodh crainn ar shlí eile, nó cibé 
talamh eile a chomhaontófar leis an Aire a athstocáil, ach ní fholaíonn sé athstocáil trí 
athghiniúint nádúrtha;

 ciallaíonn “ordú athphlandála” ordú arna dhéanamh ag an Aire de bhun alt 26;

 ciallaíonn “tanú” crainn iomarcacha nó ghalraithe, nó crainn atá ar dhroch-chaighdeán a 
dhíchur as foraois de réir dea-chleachtas foraoise d’fhonn fás, sláinte agus luach na gcrann 
atá fágtha a fheabhsú;

 ciallaíonn “adhmad” an t-adhmad ó chrann, cibé acu atá an crann ina sheasamh nó nach 
bhfuil;

 ciallaíonn “crann” planda adhmadach ilbhliantúil saorsheasaimh, ar de speiceas é a 
mbíonn d’acmhainn aige mullach soiléir a bheag nó a mhór a bheith air agus a mbíonn 

cd.1 a.2

airde 5 mhéadar ar a laghad insroichte aige agus é aibí agus folaíonn sé buinneán agus na 
speicis arb éard iad an bheith agus an coll.

Rialacháin a leagan faoi bhráid Thithe an Oireachtais

3. Déanfaidh an tAire gach rialachán faoin Acht seo a leagan faoi bhráid gach Tí den 
Oireachtas a luaithe is féidir tar éis a dhéanta agus má dhéanann ceachtar Teach acu sin, 
laistigh	den	21	lá	a	shuífidh	an	Teach	sin	tar	éis	an	t-ordú	nó	an	rialachán	a	leagan	faoina	
bhráid, rún a rith ag neamhniú an rialacháin, beidh an rialachán ar neamhní dá réir sin, ach 
sin gan dochar do bhailíocht aon ní a rinneadh roimhe sin faoin rialachán.

Caiteachais

4. Déanfar na caiteachais a thabhóidh an tAire ag riaradh an Achta seo a íoc, a mhéid a 
cheadóidh an tAire Caiteachais Phoiblí agus Athchóirithe é, as airgead a sholáthróidh an 
tOireachtas.

CUID 2

eaRnáil na FoRaoiseachta a RiaRadh

Feidhmeanna ginearálta an Aire

5. (1) Gan dochar d’aon fheidhmeanna eile a thugtar don Aire leis an Acht seo, beidh ag an 
Aire na feidhmeanna seo a leanas:

  (a) foraoisiú a chur chun cinn;

  (b) forbairt foraoisí agus gníomhaíochtaí agus tionscail a bhaineann le foraoisí a chur 
chun cinn ar shlí go soláthróidh foraoisí toradh d’earraí foraoise agus de sheirbhísí 
foraoise atá inmharthana ó thaobh na heacnamaíochta agus an chomhshaoil de agus 
ar bhonn sóisialach, ach a n-éagsúlacht bhitheolaíoch a chothabháil agus a fheabhsú 
i gcónaí;

  (c) dea-chleachtas foraoise a chur chun cinn laistigh d’earnáil na foraoiseachta agus de 
na hearnálacha a bhaineann le foraoiseacht;

  (d) rialáil agus faireachán a dhéanamh ar oibríochtaí foraoiseachta chun a chinntiú go 
ndéanfar bainistiú cuí ar fhoraoisí de réir an Achta seo agus de réir dea-chleachtas 
foraoise;

  (e) eolas agus feasacht ar an bhforaoiseacht a chur chun cinn;

  (f) oideachas agus oiliúint san fhoraoiseacht agus i nithe gaolmhara a chur chun cinn;

  (g) taighde ar an bhforaoiseacht agus ar nithe gaolmhara a chur chun cinn;

  (h) a chinntiú go gcosnófar foraoisí ar lotnaidí dochracha, ar ghalair dhochracha agus 
ar speicis dhochracha ionracha;

  (i) rialáil a dhéanamh ar mhargú ábhair atáirgigh foraoise agus acmhainn ghéiniteach 
na foraoise a chaomhnú;

cd.1 a.2

  (j) faisnéis agus staidreamh maidir le foraoisí, maidir leis an bhforaoiseacht agus 
maidir leis an tionscal foraoisbhunaithe a bhailiú agus a scaipeadh;

  (k) forbairt agus margú earnála tionscail foraoise atá bunaithe ar cháilíocht a chur chun 
cinn;

  (l) táirgeadh agus úsáid adhmaid a chur chun cinn;

  (m) forbairt táirgí foraoise neamh-adhmaid a chur chun cinn;

  (n) cosaint agus feabhsú cháilíocht an uisce i ngach gné den fhoraoiseacht a chur 
chun cinn agus faireachán a dhéanamh ar an gcéanna, lena n-áirítear a chinntiú go 
bhfuil oibríochtaí foraoiseachta agus gníomhaíochtaí foraoisbhunaithe, arna rialáil 
faoin Acht seo i gcomhréir le ceanglais Threoir Uimh. 2000/60/CE an 23 Deireadh 
Fómhair 2000 ó Pharlaimint na hEorpa agus ón gComhairle1 maidir le beartas 
uisce;

  (o) forbairt foraoisí a chur chun cinn agus a spreagadh chun críocha na bithéagsúlachta, 
mar thaitneamhacht phoiblí agus mar áineas;

  (p) i gcomhairle leis an Aire Comhshaoil, Pobail agus Rialtais Áitiúil, úsáid foraoisí 
i gcomhair leithlisiú carbóin a chur chun cinn agus faireachán a dhéanamh ar an 
gcéanna.

 (2) Le linn don Aire aon fheidhm iomchuí faoin Acht seo a chomhlíonadh, tabharfaidh sé 
nó sí aird, de bhreis ar aon ní ábhartha eile, ar bheartas an Aire Comhshaoil, Pobail agus 
Rialtais Áitiúil maidir leis an athrú aeráide.

Feidhmeanna sonracha an Aire

6. Gan dochar d’aon fheidhmeanna eile a thugtar don Aire leis an Acht seo, féadfaidh an 
tAire—

  (a) ceadúnais a dheonú agus, más cuí, coinníollacha a chur ag gabháil leo, is 
ceadúnais—

   (i) chun crann nó crainn a leagan nó a dhíchur ar shlí eile agus chun foraois a 
thanú,

   (ii) maidir le foraoisiú,

   (iii) maidir le hoibreacha bóthair foraoise, agus

   (iv) maidir le leasú foraoisí ón aer,

  (b) ceaduithe a thabhairt agus, más cuí, coinníollacha a chur ag gabháil leo, le haghaidh 
pleananna bainistíochta foraoise,

  (c) ceadú a thabhairt agus deontais a sholáthar le haghaidh aon ghníomhaíocht a 
bhaineann lena fheidhmeanna nó lena feidhmeanna faoi na forálacha reachtúla 
iomchuí agus féadfaidh sé nó sí coinníollacha a chur ag gabháil leis an gcéanna,

  (d) treoirlínte, cóid chleachtais agus caighdeáin le haghaidh dea-chleachtas foraoise a 
ullmhú agus a chur i ngníomh,

1 IO Uimh. L327, 22.12.2000, lch. 1

cd.2 a.5

  (e) talamh atá oiriúnach d’fhoraoisiú nó d’aon ghníomhaíochtaí eile a bhaineann le 
foraoiseacht a cheannach nó a fháil ar shlí eile nó a dhiúscairt,

  (f) fardail foraoise a fhorbairt agus a chothabháil,

  (g) aon scéim nó tionscadal a bhaineann lena fheidhmeanna nó lena feidhmeanna a 
ghabháil de láimh, páirt a ghlacadh sa chéanna nó an céanna a chur chun cinn,

  (h) bailiú, ullmhú, foilsiú agus dáileadh staidrimh a bhaineann leis an bhforaoiseacht a 
ghabháil de láimh,

  (i) táillí a fhorordú de bhun alt 25,

  (j) foirmeacha a fhorordú chun críocha na nAchtanna Foraoiseachta, 1988 go 2014, 
agus

  (k) rialacháin a dhéanamh a bhaineann le haon cheann de na feidhmeanna sin roimhe 
seo.

An tAire do dheonú ceadúnas, etc.

7. (1) I gcás go ndéanfaidh an tAire, ar iarratas a bheith déanta faoi na forálacha reachtúla 
iomchuí—

  (a) ceadúnas a dheonú,

  (b) ceadú a thabhairt,

  (c) deontas a thabhairt, nó

  (d) iontráil a chur i gclár,

  féadfaidh sé nó sí é a dheonú, é a thabhairt nó í a chur isteach, de réir mar is cuí, fara nó 
d’éagmais coinníollacha.

 (2) I gcás go mbeidh ní lena mbaineann fo-alt (1) arna dheonú, arna thabhairt nó arna chur 
isteach, féadfaidh an tAire, más cuí, go hiomlán nó go páirteach, dá éis sin—

  (a) aon choinníollacha a athrú, nó

  (b) an ceadúnas, an ceadú nó an deontas a fhionraí nó a chúlghairm, nó an iontráil a 
bhaint den chlár,

  ag féachaint d’imthosca uile an cháis, lena n-áirítear neamhchomhlíonadh aon 
choinníollacha, ach ní dhéanfar ceadúnas nó ní eile roimhe seo a chúlghairm mura rud é 
gur deimhin leis an Aire—

   (i) go bhfuil forais shubstaintiúla ann chun an gníomh sin a dhéanamh, agus

   (ii) nach leigheasfaí an ní le feidhmiú aon cheann de na cumhachtaí eile faoin 
bhfo-alt seo.

 (3) Más rud é, maidir leis an Aire, ar iarratas dá dtagraítear i bhfo-alt (1) a bheith déanta—

  (a) go ndiúltóidh sé nó sí é a dheonú, é a thabhairt nó í a chur isteach, de réir mar is cuí,

  (b) go sonróidh sé nó sí coinníollacha faoi fho-alt (1), nó

cd.2 a.6

  (c) go ndéanfaidh sé nó sí aon cheann de na gníomhartha a shonraítear i bhfo-alt (2)(a) 
nó (b),

  soláthróidh sé nó sí cúiseanna agus déanfaidh sé nó sí an nós imeachta chun achomharc 
a dhéanamh in aghaidh na breithe a chur in iúl don iarratasóir.

 (4) I gcás go mbeidh feidhm ag fo-alt (2)(b), féadfaidh an tAire a shonrú go bhfanfaidh aon 
cheann nó gach ceann de na coinníollacha i bhfeidhm d’ainneoin na cúlghairme nó na 
fionraí	sin,	go	ceann	cibé	tréimhse	a	shonróidh	an	tAire.

 (5) I gcás go mbeidh feidhm ag fo-alt (4), féadfaidh an tAire an tréimhse ama a shonrófar a 
fhadú.

	 (6)	 Cuirfidh	an	tAire	aon	ghníomh	arna	dhéanamh	faoin	alt	seo	in	iúl	don	iarratasóir.

 (7) Más rud é go gcuirfear coinníollacha ag gabháil le ní nó go n-athrófar coinníollacha de 
bhun an ailt seo, agus nach é nó í an t-iarratasóir an t-úinéir, beidh na coinníollacha ina 
gceangal ar an úinéir.

 (8) Féadfaidh duine, gan cheadúnas, crann díolmhaithe a leagan nó a dhíchur ar shlí eile.

 (9) San alt seo, folaíonn “iarratas” iarratas arna chur isteach go leictreonach, má tá a 
leithéid ar fáil.

Féadfaidh an tAire coistí a cheapadh

8. (1) Féadfaidh an tAire coiste amháin nó níos mó a bhunú chun cuidiú leis nó léi agus 
chun comhairle a chur air nó uirthi i gcomhlíonadh aon cheann dá fheidhmeanna nó dá 
feidhmeanna faoi na forálacha reachtúla iomchuí.

 (2) Féadfaidh an tAire, faoi réir na nithe seo a leanas—

  (a) fo-alt (10), agus

  (b) freagracht agus cuntasacht fhoriomlán a choinneáil,

  aon cheann dá fheidhmeanna nó dá feidhmeanna a tharmligean i scríbhinn chuig coiste, 
is feidhm, ina thuairim nó ina tuairim, gur fearr nó gur caoithiúla is féidir le coiste í a 
fheidhmiú nó a chomhlíonadh.

 (3) Tabharfaidh an tAire breith maidir leis na téarmaí tagartha le haghaidh aon choiste agus 
féadfaidh sé nó sí nós imeachta aon choiste den sórt sin a rialáil.

 (4) Is é nó is í an tAire a cheapfaidh comhaltaí coiste.

 (5) Beidh ar choiste cibé líon comhaltaí (lena n-áirítear, más cuí, daoine ag a bhfuil 
saineolas is iomchuí maidir le téarmaí tagartha an choiste) is cuí leis an Aire; le linn 
ceapacháin a dhéanamh chuig coiste, tabharfaidh an tAire aird chuí ar a inmhianaithe 
atá sé go léireofar i gcomhaltas an choiste na leasanna sóisialacha, eacnamaíocha agus 
comhshaoil lena mbaineann agus ar an ngá atá ann go mbeidh cóimheá chuí ann idir 
comhaltaí	is	fir	agus	comhaltaí	is	mná.

 (6) Féadfaidh an tAire comhalta de choiste a chur as comhaltas aon tráth ar chúiseanna 
sonraithe.

 (7) Féadfaidh an tAire aon tráth coiste a dhíscaoileadh.

 (8) Féadfaidh an tAire duine a cheapadh chun bheith ina chathaoirleach nó ina cathaoirleach 
ar choiste.

	 (9)	 Déanfaidh	 an	 tAire	 cibé	 liúntais	 a	 chinnfidh	 an	 tAire,	 le	 toiliú	 an	Aire	 Caiteachais	
Phoiblí agus Athchóirithe, a íoc le comhaltaí de choiste i leith caiteachais a thabhóidh 
siad i gcomhall a bhfeidhmeanna.

	 (10)	 Ní	 tharmligfidh	 an	 tAire	 an	 fheidhm	 arb	 éard	 í	 tarmligean	 faoin	 alt	 seo,	 déanamh	
ordaithe faoi alt 1(3) nó forordú aon ní a bheidh forordaithe.

Toirmeasc ar nochtadh neamhúdaraithe faisnéise rúnda

9. (1) Ní nochtfaidh duine faisnéis rúnda arna fáil aige nó aici le linn dualgais a chomhlíonadh, 
nó de thoradh dualgais a bheith comhlíonta aige nó aici, mar chomhalta de choiste mura 
mbeidh sé nó sí údaraithe ag an Aire chun déanamh amhlaidh nó mar a fhoráiltear le 
dlí.

 (2) Beidh duine a sháróidh fo-alt (1) ciontach i gcion agus dlífear, ar é nó í a chiontú go 
hachomair, fíneáil d’aicme E a chur air nó uirthi.

 (3) San alt seo, folaíonn “faisnéis rúnda”—

  (a) faisnéis a mbeidh sé sainráite ina leith ag an Aire nó ag an gcoiste, de réir mar a 
bheidh, gur faisnéis rúnda í maidir le faisnéis áirithe nó maidir le faisnéis d’aicme 
nó de thuairisc áirithe,

  (b) tuarascáil ón gcoiste chun an Aire, agus

  (c) faisnéis a thabharfaidh an coiste don Aire.

 (4) Leasaítear an Tríú Sceideal a ghabhann leis an Acht um Shaoráil Faisnéise, 1997 tríd an 
méid seo a leanas a chur isteach i ndeireadh Chuid 1:

  (a) i gcolún (2), “An tAcht Foraoiseachta, 2014”, agus

  (b) i gcolún (3), “alt 9”.

Pleananna bainistíochta foraoise

10. (1) Féadfaidh an tAire, le fógra i scríbhinn, a cheangal ar úinéir foraoise plean bainistíochta 
foraoise (dá ngairtear “plean” san alt seo) a chur isteach i leith a fhoraoise nó a 
foraoise chun a chinntiú go ndéanfar foraoisiú, leagan, athstocáil, oibreacha bóthair 
foraoise agus gníomhaíochtaí eile a bhaineann le foraoiseacht (lena n-áirítear úsáidí 
taitneamhachta agus áineasa na foraoiseachta) de réir dea-chleachtas foraoise.

 (2) I gcás 2 fhoraois nó níos mó a bheith ar úinéireacht ag úinéir, féadfaidh an tAire a 
cheangal ar an úinéir plean ar leithligh i leith gach foraoise nó i leith grúpa sonraithe 
foraoisí, nó aon phlean amháin i leith na bhforaoisí go léir, a chur isteach.

 (3) Féadfaidh an tAire a cheangal go ndéanfar plean a athbhreithniú agus a uasdátú.

 (4) Féadfaidh an tAire plean, nó plean arna athbhreithniú agus arna uasdátú, a cheadú 
nó a chúlghairm, nó féadfaidh sé nó sí diúltú dó, go hiomlán nó go páirteach, agus 
coinníollacha a chur ag gabháil, aon tráth, le plean, nó le plean arna athbhreithniú nó 
arna uasdátú.

 (5) Féadfaidh an tAire teorainneacha ama a leagan síos nó a fhadú, is teorainneacha ama ar 
laistigh díobh—

  (a) a dhéanfar pleananna, nó pleananna arna n-athbhreithniú agus arna n-uasdátú, nó 
codanna díobh, a chur isteach agus a chur i ngníomh, agus

  (b) a chomhlíonfar coinníollacha a bheidh ag gabháil leo.

 (6) Féadfaidh an tAire rialacháin a dhéanamh lena ndéanfar foráil maidir le foirm, ábhar, ré 
agus cur i ngníomh pleananna.

CUID 3

an comhshaol a chosaint

Ról an Aire maidir leis an gcomhshaol a choimirciú

11. Le linn don Aire a fheidhmeanna nó a feidhmeanna faoi na forálacha reachtúla iomchuí a 
chomhlíonadh—

  (a) beidh aird aige nó aici ar fheidhmeanna sóisialacha, eacnamaíocha agus comhshaoil 
na foraoiseachta,

  (b) déanfaidh sé nó sí de réir dea-chleachtas foraoise,

  (c) déanfaidh sé nó sí na nithe seo a leanas a chur i gcuntas go háirithe—

   (i) na gnáthóga agus na speicis éagsúla i bhforaoisí, agus

   (ii) coillearnach nádúrtha agus leathnádúrtha,

  (d) déanfaidh sé nó sí breithniú i dtaobh an gá ceann amháin nó níos mó díobh seo a 
leanas a dhéanamh mar gheall ar ábhar na feidhme atá á comhlíonadh:

   (i) scagadh i dtaca le measúnacht tionchair timpeallachta;

   (ii) ráiteas tionchair timpeallachta a chur isteach;

   (iii) measúnacht tionchair timpeallachta;

   (iv) a fheidhmeanna nó a feidhmeanna faoi na Rialacháin um Ghnáthóga, lena 
n-áirítear—

    (I) scagadh i dtaca le measúnacht chuí,

    (II) Ráiteas Tionchair Natura a chur isteach, agus

    (III) measúnacht chuí a dhéanamh,

    de réir bhrí na Rialachán sin,

   agus

  (e) i gcás ceanglas den sórt sin a bheith ann faoi mhír (d), cinnteoidh sé nó sí go 
gcomhlíonfar é.

I gcás go ndíothófar nó go ndíchuirfear foraois

12. (1) I gcás go ndíothófar nó go ndíchuirfear foraois, go hiomlán nó go páirteach, seachas 
de réir an Achta seo, ar aon mhodh (lena n-áirítear dóiteán nó cúiseanna nádúrtha), 
tabharfaidh an t-úinéir fógra i scríbhinn don Aire faoi shonraí an díothaithe nó an 
díchuir, lena n-áirítear achar, suíomh agus méid an díothaithe nó an díchuir, laistigh de 
6 mhí ón tráth a tharlóidh an díothú nó an díchur.

 (2) I gcás go mbeidh feidhm ag fo-alt (1) agus go mainneoidh an t-úinéir lena mbaineann 
na ceanglais atá ann a chomhlíonadh, beidh an t-úinéir sin ciontach i gcion agus dlífear, 
ar é nó í a chiontú go hachomair, fíneáil d’aicme A a chur air nó uirthi.

 (3) I gcás go mbeidh feidhm ag fo-alt (1), féadfaidh an tAire ordú athphlandála a sheirbheáil 
ar an úinéir agus beidh feidhm ag fo-ailt (3) go (6) d’alt 26 fara aon mhodhnuithe is gá.

Féadfaidh an tAire faisnéis a éileamh

13. (1) Féadfaidh an tAire, chun staidreamh i ndáil leis an bhforaoiseacht a bhailiú, a ullmhú, 
a fhoilsiú agus a dháileadh, chun imscrúdú a dhéanamh ar chionta líomhnaithe nó chun 
na forálacha reachtúla iomchuí a chomhlíonadh, fógra a eisiúint agus a sheirbheáil ar na 
daoine seo a leanas:

  (a) úinéir nó bainisteoir foraoise, á cheangal air nó uirthi cibé sonraí i ndáil leis an 
bhforaois, lena n-áirítear achar, speicis, líonta agus toirteanna na gcrann arna 
leagan le linn tréimhse shonraithe, agus cibé faisnéis eile a shonrófar san fhógra, a 
thabhairt don Aire laistigh de 28 lá nó cibé tréimhse is faide a shonrófar san fhógra;

  (b) úinéir nó bainisteoir gnó próiseála adhmaid, nó déileálaí adhmaid, á cheangal air nó 
uirthi cibé sonraí i ndáil le foinse soláthair, speiceas, toirt, táirge deiridh ionchasach 
nó cineál an adhmaid a shábh, a chomhshóigh, a phróiseáil, a cheannaigh nó 
a dhíol sé nó sí nó a dhiúscair sé nó sí ar shlí eile le linn tréimhse shonraithe sa 
mhuileann sábhadóireachta, sa mhonarcha nó san áit eile, agus cibé faisnéis eile a 
shonrófar san fhógra, a thabhairt don Aire laistigh de 28 lá nó cibé tréimhse is faide 
a shonrófar san fhógra.

 (2) Ní bheidh ráiteas nó admháil ó dhuine de bhun ceanglas faoi fho-alt (1) inghlactha in 
imeachtaí a thionscnófar i gcoinne an duine sin mar gheall ar chion.

 (3) Féadfar a cheangal le fógra faoin alt seo maidir le haon fhaisnéis a sholáthrófar don 
Aire go dtabharfar í i bhformáid a bheidh sonraithe san fhógra.

 (4) Aon duine lena mbaineann mír (a) nó (b) d’fho-alt (1) agus a mhainneoidh déanamh 
de réir an fhógra, beidh sé nó sí ciontach i gcion agus dlífear, ar é nó í a chiontú go 
hachomair, fíneáil d’aicme E a chur air nó uirthi.

Fásra ar thalamh a dhíchur nó a dhíothú

14. (1) I gcás gur deimhin leis an Aire go bhfuil priacal suntasach ann go ndéanfaí damáiste 
do chrainn i bhforaois trí dhóiteán a thosódh ar thalamh neamhshaothraithe i 
gcomharsanacht na foraoise mar gheall ar fhásra a bheith ar an talamh sin, féadfaidh an 
tAire fógra i scríbhinn a sheirbheáil ar úinéir na talún lena mbaineann á rá gur contúirt 
an fásra do na crainn sin agus á ordú go ndíchuirfear nó go ndíothófar an fásra ar cibé 
modh agus laistigh de cibé tréimhse a shonróidh an tAire.

 (2) Más rud é—

  (a) gur talamh neamháitithe an talamh, nó

  (b) gur talamh áitithe an talamh agus go mainneoidh an t-úinéir, ar fhógra a sheirbheáil 
go cuí air nó uirthi, déanamh de réir an fhógra faoi fho-alt (1),

  féadfaidh an tAire a údarú i scríbhinn d’aon duine dul isteach ar an talamh lena 
mbaineann le linn aon tréimhse shonraithe, nach faide ná 3 mhí, agus aon fhásra a 
dhíchur nó a dhíothú ar an gcuid den talamh sin atá laistigh de 45 mhéadar ó theorainn 
na foraoise.

 (3) Aon duine a rachaidh isteach ar thalamh faoi údarás arna thabhairt ag an Aire faoin alt 
seo, má cheanglaíonn an t-úinéir air nó uirthi amhlaidh, déanfaidh sé nó sí a údarás 
nó a húdarás a thabhairt ar aird agus, má chuireann aon duine bac ar dhuine a bheidh 
údaraithe amhlaidh i gcomhlíonadh cuí a fheidhmeanna nó a feidhmeanna faoin údarás 
sin, beidh sé nó sí ciontach i gcion agus dlífear, ar é nó í a chiontú go hachomair, fíneáil 
d’aicme A nó príosúnacht ar feadh téarma nach faide ná 6 mhí, nó iad araon, a chur air 
nó uirthi.

 (4) Ar úinéir na talún lena mbaineann do chruthú go raibh mar thoradh ar na bearta a rinne 
duine a bheidh údaraithe faoi fho-alt (2) i ndáil leis an talamh sin gur bhain damáiste nó 
caillteanas	nár	ghá	de	charachtar	suntasach	don	úinéir	sin	i	leith	na	talún	sin,	dlífidh	an	
duine a bheidh údaraithe amhlaidh cúiteamh a íoc leis nó léi as an gcéanna agus, más 
rud é nach é nó í an duine a bheidh údaraithe amhlaidh úinéir na gcrann dá dtagraítear 
i bhfo-alt (1), beidh an duine i dteideal go ndéanfaidh úinéir na gcrann aisíocaíocht leis 
nó léi i leith aon íocaíocht a bheidh íoctha go cuí ag an duine leis an úinéir céadluaite 
faoin bhfo-alt seo.

 (5) San alt seo, folaíonn “úinéir”, i ndáil le talamh, duine atá ag áitiú, nó a dhealraíonn a 
bheith ag áitiú, na talún.

 (6) Feidhmeoidh an tAire a fheidhmeanna nó a feidhmeanna faoin alt seo faoi réir 
cheanglais na Rialachán um Ghnáthóga, agus go háirithe, faoi réir cheanglais Chuid 5 
de na Rialacháin sin.

Damáiste ag míolra

15. (1) I gcás gur deimhin leis an Aire go bhfuil míolra i gcomharsanacht foraoise ag déanamh 
damáiste, nó gur dócha go ndéanfaidh an céanna damáiste, do chrainn i bhforaois, 
féadfaidh an tAire fógra i scríbhinn a sheirbheáil ar úinéir na talún lena mbaineann á 
rá go bhfuil, nó gur dócha go mbeidh, míolra ag déanamh damáiste do na crainn agus á 
ordú go ndíothófar an míolra, a mhéid is indéanta le réasún déanamh amhlaidh, nó go 
ndéanfar bearta sonraithe áirithe chun cosc a chur leis an damáiste sin laistigh de cibé 
tréimhse ama a shonróidh an tAire.

 (2) Más rud é—

  (a) gur talamh neamháitithe an talamh, nó

  (b) gur talamh áitithe an talamh agus go mainneoidh an t-úinéir, ar fhógra a sheirbheáil 
go cuí air nó uirthi, déanamh de réir an fhógra faoi fho-alt (1),

  féadfaidh an tAire a údarú i scríbhinn d’aon duine dul isteach ar an talamh lena 
mbaineann agus an míolra air a mharú agus a ghabháil le linn aon tréimhse shonraithe, 
is tréimhse nach faide ná 12 mhí.

 (3) Aon duine a rachaidh isteach ar thalamh faoi údarás arna thabhairt ag an Aire faoin alt 
seo, má cheanglaíonn an t-úinéir air nó uirthi amhlaidh, déanfaidh sé nó sí a údarás 
nó a húdarás a thabhairt ar aird agus, má chuireann aon duine bac ar dhuine a bheidh 
údaraithe amhlaidh i gcomhlíonadh cuí a fheidhmeanna nó a feidhmeanna faoin údarás 
sin, beidh sé nó sí ciontach i gcion agus dlífear, ar é nó í a chiontú go hachomair, fíneáil 
d’aicme A nó príosúnacht ar feadh téarma nach faide ná 6 mhí, nó iad araon, a chur air 
nó uirthi.

 (4) Chun críocha an ailt seo is míolra iad seo a leanas:

  (a) ioraí (seachas ioraí rua);

	 	 (b)	 ainmhithe	 fiáine	 nó	 fia-ainmhithe	 (lena	 n-áirítear	 coiníní)	 nach	 ainmhithe	 fiáine	
cosanta de réir bhrí na nAchtanna um Fhiadhúlra, 1976 go 2012;

  (c) faoi réir fho-alt (5), speiceas atá cosanta faoi na hAchtanna um Fhiadhúlra, 1976 go 
2012 nó faoi na Rialacháin um Ghnáthóga.

 (5) D’ainneoin fho-alt (4)(c), i gcás go bhfeidhmeofar an chumhacht faoi fho-alt (1), ní 
fhorléireofar aon ní san alt seo mar ní lena n-údaraítear nó lena gceanglaítear, ar scór 
an fhógra lena mbaineann, speiceas a thagann faoi réim fho-alt (4)(c) a dhíothú, nó aon 
bhearta eile a dhéanamh i ndáil leis an speiceas sin, ar shlí seachas de réir ceadúnas 
arna dheonú ag an Aire Ealaíon, Oidhreachta agus Gaeltachta—

  (a) faoi na hAchtanna um Fhiadhúlra, 1976 go 2012, nó

  (b) faoi na Rialacháin um Ghnáthóga.

 (6) Ar úinéir na talún lena mbaineann do chruthú go raibh mar thoradh ar na bearta a rinne 
duine a bheidh údaraithe faoi fho-alt (2) i ndáil leis an talamh sin gur bhain damáiste nó 
caillteanas	nár	ghá	de	charachtar	suntasach	don	úinéir	sin	i	leith	na	talún	sin,	dlífidh	an	
duine a bheidh údaraithe amhlaidh cúiteamh a íoc leis nó léi as an gcéanna agus, más 
rud é nach é nó í an duine a bheidh údaraithe amhlaidh úinéir na gcrann dá dtagraítear 
i bhfo-alt (1), beidh an duine i dteideal go ndéanfaidh úinéir na gcrann aisíocaíocht leis 
nó léi i leith aon íocaíocht a bheidh íoctha go cuí ag an duine leis an úinéir céadluaite 
faoin bhfo-alt seo.

 (7) San alt seo, folaíonn “úinéir”, i ndáil le talamh, duine atá ag áitiú, nó a dhealraíonn a 
bheith ag áitiú, na talún.

CUID 4

cRainn a leagan

Mínithe (Cuid 4)

16. Sa Chuid seo—

 ciallaíonn “Acht 2006” an tAcht um Chlárú Gníomhas agus Teidil, 2006;

 ciallaíonn “Údarás” an tÚdarás Clárúcháin Maoine;

 ciallaíonn “ceadúnas” ceadúnas arna dheonú faoi alt 7 chun aon chrann amháin nó níos 
mó a leagan nó a dhíchur ar shlí eile.

Iarratas ar cheadúnas faoi alt 7 chun crainn a leagan

17. (1) Faoi réir alt 7, i gcás gur mian le duine aon chrann nó aon chrainn a leagan nó a 
dhíchur ar shlí eile, déanfaidh sé nó sí iarratas chun an Aire ar cheadúnas chun déanamh 
amhlaidh.

 (2) Sonrófar in iarratas ar cheadúnas—

  (a) ainm agus seoladh an iarratasóra,

  (b) ainm agus seoladh úinéir na dtailte (murab ionann an t-úinéir agus an duine dá 
dtagraítear i mír (a)) ar a bhfuil an crann nó na crainn,

  (c) sonraí an chrainn nó na gcrann lena mbaineann, agus

  (d) cibé sonraí eile a fhorordóidh an tAire.

 (3) (a) Beidh an ceadúnas bailí go ceann cibé tréimhse a dtabharfaidh an tAire breith ina 
leith, ach ní faide ná 10 mbliana an tréimhse sin;

  (b) D’ainneoin mhír (a), féadfaidh an tAire ré an cheadúnais a fhadú go ceann tréimhse 
bhreise amháin nó níos mó, nach faide san iomlán ná 5 bliana;

  (c) Le linn thréimhse an cheadúnais, rachaidh an ceadúnas chun tairbhe don talamh 
agus d’aon úinéir ar an talamh.

 (4) Féadfaidh an tAire, aon tráth, maidir le haon cheadúnas a dheonófar, coinníollacha a 
chur ag gabháil leis nó coinníollacha a bheidh ag gabháil leis a athrú, lena n-áirítear aon 
cheann nó gach ceann de na coinníollacha seo a leanas:

  (a) coinníoll lena gceanglaítear fógraí a chur suas sa limistéar ina bhfuiltear ag leagan 
crann á chur in iúl don phobal go bhfuiltear ag leagan crann sa limistéar sin de réir 
an cheadúnais;

  (b) coinníoll lena gceanglaítear crainn a athphlandáil—

   (i) i cibé áiteanna,

   (ii) is crainn de cibé speiceas,

   (iii) i cibé líonta,

   (iv) de cibé achar dromchla agus dlús,

   (v) laistigh de cibé tréimhse ama, 

   a shonrófar;

  (c) coinníoll lena gceanglaítear cosaint éifeachtach a dhéanamh agus a chothabháil i 
leith na gcrann, sula n-athphlandáiltear iad agus dá éis sin, lena n-áirítear fálú nó 
bacainní chun foghail ag ainmhithe a chosc, le linn cibé tréimhse ama a shonrófar;

  (d) coinníoll lena gceanglaítear tuarascáil a chur faoi bhráid an Aire ina mbeidh cibé 
faisnéis is cuí leis an Aire, lena n-áirítear cibé sonraí a shonraítear in alt 13(1);

  (e) coinníoll lena gceanglaítear plean bainistíochta foraoise a chur faoi bhráid an Aire 
agus, i gcás gur cheadaigh an tAire plean den sórt sin, go hiomlán nó go páirteach, 
an plean a chur i ngníomh mar a ceadaíodh é;

  (f) cibé ceanglais chomhshaoil nó foraoiseolaíochta eile is cuí leis an Aire.

 (5) Le linn iarratais ar cheadúnas a bhreithniú, féadfaidh an tAire—

  (a) dul i gcomhairle le haon duine is cuí leis nó léi, agus

  (b) a cheangal ar an iarratasóir aon léarscáileanna nó aon doiciméadacht eile a chur 
isteach i cibé formáid (lena n-áirítear formáid leictreonach) a éileoidh sé nó sí.

 (6) Aon duine—

  (a) a dhéanfaidh crann amháin nó níos mó a leagan nó a dhíchur ar shlí eile, nó

	 	 (b)	 a	 chuirfidh	 faoi	 deara	 nó	 a	 cheadóidh	 crann	 amháin	 nó	 níos	 mó	 a	 leagan	 nó	 a	
dhíchur ar shlí eile,

  gan cheadúnas, nó de shárú ar choinníoll de chuid ceadúnais, beidh sé nó sí ciontach i 
gcion agus dlífear—

   (i) ar é nó í a chiontú go hachomair, fíneáil nach mó ná €200 in aghaidh gach crainn 
a ndearnadh an cion ina leith (ach is pionós nach mó ná €5,000 ina iomláine) nó 
príosúnacht ar feadh téarma nach faide ná 6 mhí, nó iad araon, a chur air nó 
uirthi, nó

   (ii) ar é nó í a chiontú ar díotáil, fíneáil nach mó ná €1,000,000 nó príosúnacht ar 
feadh téarma nach faide ná 5 bliana, nó iad araon, a chur air nó uirthi.

	 (7)	 Féadfaidh	an	tAire	fianaise	shásúil	a	éileamh	á	thaispeáint	maidir	leis	an	iarratasóir—

  (a) gurb é nó í úinéir na dtailte ar a bhfuil na crainn é nó í, nó

  (b) go bhfuil sé nó sí ag gníomhú le toiliú an úinéara agus thar ceann an úinéara.

 (8) Más rud é—

  (a) gur deonaíodh ceadúnas faoi réir coinníollacha, agus

  (b) go ndearna an t-iarratasóir achomharc i gcoinne ceann amháin nó níos mó de na 
coinníollacha,

  ní dhéanfar aon chrainn a leagan nó a dhíchur ar shlí eile agus, chun críocha fho-alt (6), 
measfar nár deonaíodh an ceadúnas, go dtí go ndéanfar na himeachtaí go léir i leith na 
gcoinníollacha lena mbaineann a chinneadh go críochnaitheach.

 (9) Féadfaidh an tAire rialacháin a dhéanamh lena rialaítear eisiúint ceadúnas chun crainn 
a leagan, a stoitheadh nó a dhíchur ar shlí eile, agus féadfar le rialacháin a dhéanfaidh 
an tAire faoin alt seo—

  (a) formáid aon iarratais ar cheadúnas a fhorordú,

  (b) a fhorordú go gcuirfear fógraí poiblí ar gach láithreán a bhfuil leagan ar siúl ann á 
chur in iúl go bhfuil an leagan ceadúnaithe go cuí,

  (c) foráil a dhéanamh maidir le breitheanna arna dtabhairt i leith iarratais ar cheadúnais 
a fhoilsiú, agus

  (d) foráil a dhéanamh maidir le haon nithe atá coimhdeach nó teagmhasach i ndáil le 
nithe san alt seo.

Tréimhse ama le haghaidh breitheanna maidir le hiarratais ar cheadúnais leagain

18. (1) Beidh de chuspóir ag an Aire a chinntiú go ndéanfar gach iarratas faoi alt 17 ar 
cheadúnas (“iarratas ar cheadúnas leagain”) a chinneadh laistigh de thréimhse 4 mhí 
dar tosach an dáta a gheobhaidh an tAire an t-iarratas.

 (2) I gcás gur dealraitheach don Aire nárbh fhéidir nó nár chuí, mar gheall ar imthosca 
áirithe iarratais ar cheadúnas leagain nó mar gheall ar líon na n-iarratas den sórt sin 
a cuireadh faoi bhráid an Aire, iarratas ar cheadúnas leagain a chinneadh laistigh 
den tréimhse dá dtagraítear i bhfo-alt (1), déanfaidh an tAire, le fógra i scríbhinn a 
sheirbheálfar ar an iarratasóir ar an gceadúnas tráth nach déanaí ná 7 lá roimh dheireadh 
na tréimhse dá dtagraítear amhlaidh, na cúiseanna nárbh fhéidir nó nár chuí an t-iarratas 
a chinneadh laistigh den tréimhse sin a chur in iúl don iarratasóir agus sonróidh sé nó sí 
an dáta, ar dáta é, mura mbeidh gá le measúnacht tionchair timpeallachta nó cineál eile 
measúnachta nó faisnéis bhreise shuntasach, nach déanaí ná 3 mhí ó dháta seirbheála an 
fhógra agus ar roimhe a chinnfear an t-iarratas.

 (3) I gcás go mbeidh fógra seirbheáilte faoi fho-alt (2), déanfaidh an tAire na bearta sin go 
léir atá ar fáil dó nó di chun a chinntiú go gcinnfear an t-iarratas roimh an dáta a bheidh 
sonraithe san fhógra.

Crainn dhíolmhaithe

19. (1) Maidir le crann—

  (a) atá i limistéar uirbeach,

  (b) atá laistigh de 30 méadar ó fhoirgneamh (seachas balla nó déanmhas sealadach), 
ach gan aon fhoirgneamh a tógadh tar éis gur plandáladh na crainn a áireamh,

  (c) is gá, i dtuairim an Aire, a dhíchur—

   (i) chun leathadh dóiteáin nó lotnaide nó galair a rialú nó a chosc,

   (ii) chun sláine linn géinte na foraoise a chosaint,

   (iii) chun críoch suirbhéireachta foraoise, nó

   (iv) chun bagairt ar ghnáthóg nó ar acmhainn chomhshaoil thábhachtach eile a 
mhaolú,

  (d) a dhéantar, i dtuairim an Aire, a phlandáil agus a bhainistiú le haghaidh a dhuilliúir 
nó chun críoch maisiúcháin agus chuige sin amháin, amhail crainn Nollag,

	 	 (e)	 a	dhíchuirfidh	údarás	poiblí	i	gcomhlíonadh	a	fheidhmeanna	reachtúla,

  (f) atá, i dtuairim an údaráis pleanála, contúirteach mar gheall ar a aois, a riocht nó a 
shuíomh,

  (g) is gá, i dtuairim na seirbhísí éigeandála, a dhíchur, lena n-áirítear i ndiaidh tionóisce,

  (h) atá níos lú ná 5 bliana d’aois agus arb ann dó trí athghiniúint nádúrtha agus a 
dhíchuirfear as páirc mar chuid de ghnáthchothabháil talún talmhaíochta (ach ní i 
gcás go mbeidh an crann ina sheasamh i bhfál sceach),

  (i) a stoithfear i bplandlann chun críoch a thrasphlandála,

  (j) ar de speiceas na sailí nó na poibleoige é agus a plandáladh agus a cothabháladh le 
haghaidh breosla agus chuige sin amháin faoi roschoill ghearruainíochta,

	 	 (k)	 a	dhíchuirfidh	an	tAire	nó	Teagasc,	nó	a	dhíchuirfear	le	cead	an	Aire	nó	Teagasc,	
mar chuid de thaispeáint nó chun críoch eolaíochta,

  (l) atá ar thalamh a shealbhaíonn nó a bhainistíonn an tAire Ealaíon, Oidhreachta agus 
Gaeltachta chun críocha na nAchtanna um Fhiadhúlra, 1976 go 2012 agus a leagfar, 
a stoithfear nó a dhíchuirfear thar a cheann nó thar a ceann,

  (m) atá lasmuigh d’fhoraois agus—

   (i) atá laistigh de 10 méadar ó bhóthar poiblí agus atá, i dtuairim an úinéara (is 
tuairim ar thángthas uirthi ar fhorais réasúnacha), contúirteach, mar gheall ar a 
aois nó a riocht, do dhaoine a úsáideann an bóthar poiblí,

   (ii) a sonraítear i ndeonú ceadúnais pleanála é a dhíchur,

	 	 	(iii)	 atá	ar	ghabháltas	talmhaíochta	agus	a	dhíchuirfidh	an	t-úinéir	chun	a	úsáide	ar	
an ngabháltas sin, ar choinníoll—

    (I) nach cuid d’ascaill mhaisiúil nó d’fháinne crann é,

    (II) nach mó ná 3 mhéadar chiúbacha a thoirt, agus

    (III) nach mbeadh de thoradh ar an úinéir é a dhíchur chun na críche sin roimhe 
seo, mar aon leis an úinéir do dhíchur crainn eile den sórt sin chun na críche 
sin, gur mhó ná 15 mhéadar chiúbacha in aon tréimhse 12 mhí toirt iomlán 
na gcrann ar an ngabháltas sin arna ndíchur ag an úinéir chun na críche sin,

   (iv) ar de speiceas na sceiche gile nó an draighin é, nó

   (v) atá i bhfál sceach agus a leagfar chun críocha a bhearrtha, ar choinníoll nach mó 
ná 20 ceintiméadar ar trastomhas an crann nuair a thomhaistear 1.3 mhéadar ón 
talamh é,

  (n) atá i dtalamh adhlactha arna chothabháil ag bord adhlactha nó comhbhord adhlactha 
faoi na hAchtanna Rialtais Áitiúil (Seirbhísí Sláintíochta), 1878 go 2001 nó faoi na 
hAchtanna Rialtais Áitiúil, 1925 go 2012, nó

  (o) ar de speiceas an úill, an phiorra, an phluma nó an daimsín é,

  is crann díolmhaithe é.

 (2) Maidir le crann—

  (a) atá laistigh de chúirtealáiste nó d’fhearainn chomhghafacha déanmhais chosanta 
faoi Chaibidil 1 de Chuid IV d’Acht 2000,

  (b) atá laistigh de limistéar atá faoi réir ordú um limistéar taitneamhachta speisialta,

  (c) atá laistigh de limistéar caomhantais tírdhreacha faoi alt 204 d’Acht 2000,

  (d) atá—

   (i) laistigh de shéadchomhartha nó d’áit arna thaifeadadh nó arna taifeadadh faoi 
alt 12 d’Acht na Séadchomharthaí Náisiúnta (Leasú), 1994,

   (ii) laistigh de shéadchomhartha stairiúil nó de limistéar seandálaíochta arna 
thaifeadadh i gClár na Séadchomharthaí Stairiúla faoi alt 5 d’Acht na 
Séadchomharthaí Náisiúnta (Leasú), 1987, nó

   (iii) laistigh de shéadchomhartha náisiúnta atá faoi úinéireacht nó faoi 
chaomhnóireacht an Aire Ealaíon, Oidhreachta agus Gaeltachta faoi Achtanna 
na Séadchomharthaí Náisiúnta, 1930 go 1994,

  (e) atá laistigh de Láithreán Eorpach nó de limistéar oidhreachta nádúrtha de réir 
bhrí Rialachán 2(1) de Rialacháin na gComhphobal Eorpach (Éin agus Gnáthóga 
Nádúrtha), 2011 (I.R. Uimh. 477 de 2011), nó

  (f) is sine ná 150 bliain,

  ní crann díolmhaithe é, mura crann é lena mbaineann—

  (i) aon cheann de mhíreanna (a) go (l), nó mír (n), d’fho-alt (1), nó

  (ii) fomhír (i), (ii), (iv) nó (v) d’fho-alt (1)(m).

 (3) Ní fhorléireofar aon ní san alt seo mar ní lena gcuirtear deireadh le haon srian le crainn 
a leagan nó a dhíchur—

  (a) faoi na hAchtanna um Pleanáil agus Forbairt, 2000 go 2013,

  (b) faoi na hAchtanna um Fhiadhúlra, 1976 go 2000, agus go háirithe alt 40 den Acht 
um Fhiadhúlra, 1976, nó

  (c) faoi aon achtachán eile.

 (4) San alt seo—

  ní fholaíonn “údarás poiblí” Coillte Teoranta;

  ciallaíonn “limistéar uirbeach” aon limistéar a fhorordóidh an tAire chun críocha an ailt 
seo agus maidir le limistéar arbh éard é baile nó buirg faoin Acht Rialtais Áitiúil, 2001 
sular leasaíodh an tAcht sin leis an Acht um Athchóiriú Rialtais Áitiúil, 2014, féadfar, 
gan dochar do chumhacht an Aire chun limistéar arb éard é ceirtleán den tsamhail sin 
nó ceirtleán is mó ná sin a fhorordú chun na gcríoch sin, é a fhorordú chun críocha an 
mhínithe seo.

Orduithe slánchoimeádta

20. (1) D’ainneoin aon fhoráil san Acht seo, féadfaidh an tAire, in aon chás áirithe, ordú a 
eisiúint lena dtoirmisctear aon chrann nó crainn, lena n-áirítear crainn dhíolmhaithe—

  (a) a leagan nó a dhíchur ar shlí eile, nó

  (b) leanúint dá leagan nó dá dhíchur nó dá ndíchur ar shlí eile.

 (2) I gcás go mbeidh ordú seirbheáilte faoi fho-alt (1) i leith aon chrann, maidir le duine—

  (a) a leagann an crann nó a dhíchuireann é ar shlí eile, nó

  (b) a leanann dá leagan nó dá dhíchur ar shlí eile,

  beidh sé nó sí ciontach i gcion agus dlífear, ar é nó í a chiontú go hachomair, fíneáil 
d’aicme A nó príosúnacht ar feadh téarma nach faide ná 6 mhí, nó iad ar aon, a chur air 
nó uirthi.

Coinníollacha agus orduithe athphlandála a chlárú faoi Acht 2006

21. (1) I gcás go seirbheálfar ordú athphlandála ar aon duine (lena n-áirítear athrú ar ordú 
den sórt sin faoi alt 26(9)), féadfaidh an tAire, a luaithe is féidir tar éis an t-ordú a 
sheirbheáil nó a athrú amhlaidh, cóip de a chur chuig an Údarás agus déanfaidh an 
tÚdarás—

  (a) i gcás talamh cláraithe, an t-ordú athphlandála a chlárú mar ualach a fhearann ar an 
talamh sin, nó

  (b) i gcás talamh neamhchláraithe, an t-ordú athphlandála a chlárú mar ghníomhas de 
réir bhrí Chuid 3 d’Acht 2006.

 (2) Más rud é—

  (a) go mbeidh feidhm ag fo-alt (1) agus,

  (b) go mbeidh an t-ualach urscaoilte nó modhnaithe, go hiomlán nó go páirteach,

  déanfaidh an tAire, ar iarratas ón úinéir, deimhniú a eisiúint don Údarás ina luafar a 
mhéid atá, ina thuairim nó ina tuairim, an t-ualach urscaoilte nó modhnaithe.

 (3) Déanfaidh an tÚdarás, ar an deimhniú a fháil, é a chlárú mar chruthúnas ar urscaoileadh, 
ar urscaoileadh páirteach, nó ar mhodhnú (de réir théarmaí an deimhnithe) an ualaigh.

	 (4)	 Cuirfidh	an	tAire	cóip	den	deimhniú	chuig	an	úinéir.

 (5) Ní bheidh aon táillí iníoctha leis an Údarás i leith aon bhearta a dhéantar faoin alt seo.

CUID 5

FoRaoisiú, oibReacha bóthaiR FoRaoise agus leasú FoRaoisí ón aeR

An tAire do dheonú ceadúnais le haghaidh foraoisiú agus gníomhaíochtaí áirithe eile

22. (1) Faoi réir alt 7, i gcás gur mian le duine foraoisiú, oibreacha bóthair foraoise nó 
leasú foraoisí ón aer a ghabháil de láimh, déanfaidh sé nó sí iarratas chun an Aire ar 
cheadúnas chun déanamh amhlaidh.

 (2) Sonrófar na nithe seo a leanas in iarratas faoi fho-alt (1)—

  (a) ainm agus seoladh an iarratasóra,

  (b) ainm agus seoladh úinéir na dtailte lena mbaineann (murab ionann an t-úinéir agus 
an duine dá dtagraítear i mír (a)),

  (c) suíomh na dtailte lena mbaineann, agus

  (d) cibé sonraí eile a fhorordóidh an tAire.

 (3) (a) Beidh an ceadúnas bailí go ceann cibé tréimhse a fhorordóidh an tAire.

  (b) D’ainneoin mhír (a), féadfaidh an tAire ré an cheadúnais a fhadú go ceann tréimhse 
bhreise amháin nó níos mó.

  (c) Le linn thréimhse an cheadúnais rachaidh an ceadúnas chun tairbhe don talamh 
agus d’aon úinéir ar an talamh.

 (4) Féadfaidh an tAire, aon tráth, maidir le haon cheadúnas a dheonófar, coinníollacha a 
chur ag gabháil leis nó coinníollacha a bheidh ag gabháil leis a athrú.

 (5) Le linn don Aire iarratais ar cheadúnas a bhreithniú, féadfaidh sé nó sí—

  (a) dul i gcomhairle le haon duine is cuí leis an Aire, agus

  (b) a cheangal ar an iarratasóir aon léarscáileanna nó aon doiciméadacht eile a chur 
isteach i cibé formáid (lena n-áirítear formáid leictreonach) a éileoidh an tAire.

	 (6)	 Féadfaidh	 an	 tAire	 fianaise	 shásúil	 a	 éileamh	 lena	 dtaispeántar,	 maidir	 leis	 an	
iarratasóir—

  (a) gurb é nó í úinéir na dtailte lena mbaineann é nó í, nó

  (b) go bhfuil sé nó sí ag gníomhú le toiliú an úinéara agus thar ceann an úinéara.

 (7) Aon duine—

  (a) a dhéanfaidh foraoisiú, oibreacha bóthair foraoise nó leasú ón aer a ghabháil de 
láimh, nó

	 	 (b)	 a	 chuirfidh	 faoi	 deara	 nó	 a	 cheadóidh	 go	 ndéanfar	 foraoisiú,	 oibreacha	 bóthair	
foraoise nó leasú ón aer,

  gan cheadúnas, nó de shárú ar choinníoll de chuid ceadúnais, beidh sé nó sí ciontach i 
gcion agus dlífear—

  (i) ar é nó í a chiontú go hachomair, fíneáil d’aicme A nó príosúnacht ar feadh téarma 
nach faide ná 6 mhí, nó iad araon, a chur air nó uirthi, nó

  (ii) ar é nó í a chiontú ar díotáil, fíneáil nach mó ná €500,000 nó príosúnacht ar feadh 
téarma nach faide ná 5 bliana, nó iad araon, a chur air nó uirthi.

 (8) Féadfaidh an tAire rialacháin a dhéanamh lena rialaítear eisiúint ceadúnas i ndáil leis na 
nithe seo a leanas—

  (a) foraoisiú,

  (b) oibreacha bóthair foraoise, agus

  (c) leasú foraoisí ón aer.

 (9) Féadfar, le rialacháin a dhéanfaidh an tAire faoin alt seo—

  (a) formáid aon iarratais ar cheadúnas a fhorordú,

  (b) a cheangal go ndéanfar—

   (i) faisnéis shonrach a bhaineann leis an láithreán lena mbaineann, lena n-áirítear 
suíomh, cineál ithreach, airde, treoíocht, aghaidh agus cineál fásra,

   (ii) mionsonraí a bhaineann le criosanna eisiaimh, limistéir stórála leasachán, 
gach crios uisceach nó pointe astógála le haghaidh foinsí aitheanta uisce lena 
chaitheamh ag an duine, agus

   (iii) cibé sonraí eile, más ann, a mheasfaidh an tAire is gá chun na críche,

   a sholáthar don Aire,

  (c) a fhorordú go gcuirfear fógraí poiblí ar gach láithreán ar a bhfuil foraoisiú, 
oibreacha bóthair foraoise nó leasú foraoisí ón aer beartaithe,

  (d) foráil a dhéanamh maidir le breitheanna arna ndéanamh i leith iarratais ar cheadúnas 
a fhoilsiú, agus

  (e) foráil a dhéanamh maidir le haon nithe atá coimhdeach nó teagmhasach i ndáil le 
nithe san alt seo.

CUID 6

FoRFheidhmiú

Oifigigh údaraithe

23. (1) Féadfaidh an tAire cibé daoine agus cibé líon daoine is cuí leis nó léi a cheapadh 
chun	bheith	 ina	n-oifigigh	údaraithe	chun	gach	ceann	nó	aon	cheann	de	na	 forálacha	
reachtúla iomchuí a fhorfheidhmiú.

	 (2)	 Déanfaidh	an	tAire	barántas	a	cheaptha	nó	a	ceaptha	mar	oifigeach	údaraithe	a	thabhairt	
d’oifigeach	údaraithe	a	cheapfar	faoi	fho-alt (1).

	 (3)	 Le	linn	d’oifigeach	údaraithe	cumhacht	a	thugtar	dó	nó	di	leis	an	alt	seo	a	fheidhmiú,	
déanfaidh sé nó sí, má iarrann duine dá ndéanann sé difear é, barántas a cheaptha nó 
a ceaptha, nó cóip de, mar aon le céannacht phearsanta de chineál éigin, a thabhairt ar 
aird don duine sin.

	 (4)	 Scoirfidh	ceapachán	faoin	alt	seo	nuair	a	chúlghairfidh	an	tAire	é.

	 (5)	 Is	 oifigigh	 údaraithe	 comhaltaí	 den	 Gharda	 Síochána	 chun	 críocha	 na	 bhforálacha	
reachtúla iomchuí.

Cumhachtaí oifigeach údaraithe

24.	 (1)	 Beidh	cumhacht	ag	oifigeach	údaraithe,	chun	críocha	na	bhforálacha	reachtúla	iomchuí,	
aon cheann amháin nó níos mó de na nithe seo a leanas a dhéanamh:

  (a) faoi réir fho-alt (3), dul isteach, gach tráth réasúnach, ar aon tailte nó in aon áit a 
bhfuil	forais	réasúnacha	ag	an	oifigeach	údaraithe	lena	chreidiúint	go	bhfuil	feidhm	
ag na forálacha reachtúla iomchuí maidir leo nó léi, agus iad nó í a iniúchadh, a 
scrúdú agus a chuardach, lena n-áirítear chun suirbhéireacht nó léarscáiliú a 
dhéanamh ar aon talamh chun aon chríche faoi na forálacha sin, nó chun aon 
chrainn nó aon adhmad ar an talamh sin a iniúchadh;

  (b) le linn dó nó di a bheith ar na tailte nó san áit dá dtagraítear i mír (a),	 fiosrú	 a	
dhéanamh maidir leis na nithe seo a leanas agus iad a chuardach, a scrúdú agus a 
iniúchadh—

   (i) aon chrann agus aon rud a bhaineann le crainn, lena n-áirítear plandaí, ithir, 
múirín nó síolta,

   (ii) aon adhmad nó táirgí adhmaid,

   (iii) aon ghníomhaíocht, suiteáil, próiseas, nós imeachta nó ní san áit sin,

	 	 	(iv)	 aon	taifid	a	bhaineann	le	haon	cheann	de	na	nithe	sin	roimhe	seo;

  (c) samplaí d’aon rud a gheofar san áit sin nó gar don áit sin nó ar na tailte sin a thógáil, 
gan íocaíocht, chun críche tástálacha, anailíse nó scrúdaithe;

  (d) a cheangal go bhfágfar an áit sin nó na tailte sin agus aon rud atá inti nó orthu 
gan cur isteach ar feadh cibé tráth is gá le réasún chun críche aon chuardaigh, 
scrúdaithe,	imscrúdaithe,	iniúchta	nó	fiosrúcháin	faoi	na	forálacha	sin;

  (e) aon ábhar a aistriú as an áit nó as na tailte, ar ábhar é a mheasfaidh sé nó sí a bheith 
ina phriacal do chrainn nó do bheatha phlandúil eile, nó gurb ábhar é atá iomchuí 
thairis sin maidir lena iniúchadh nó lena hiniúchadh;

	 	 (f)	 aon	taifid	den	sórt	sin	nó	aon	chóras	faisnéise	leictreonach	atá	san	áit	sin	a	iniúchadh	
agus cóipeanna a dhéanamh den chéanna nó sleachta a thógáil as an gcéanna, lena 
n-áirítear, i gcás faisnéis i bhfoirm neamh-inléite, cóipeanna den fhaisnéis sin nó 
sleachta as an bhfaisnéis sin i mbuanfhoirm inléite nó a cheangal go soláthrófar na 
cóipeanna sin;

  (g) a cheangal ar dhuine atá san áit sin agus a úsáideann nó a d’úsáid ríomhaire, nó a 
n-úsáidtear	nó	ar	úsáideadh	ríomhaire	thar	a	cheann	nó	thar	a	ceann,	chun	taifid	a	
tháirgeadh nó a stóráil nó ar aon duine a bhfuil oibriú an ríomhaire faoina urláimh 
nó faoina hurláimh, nó a bhfuil baint aige nó aici ar shlí eile le hoibriú an ríomhaire, 
rochtain	 ar	 an	 ríomhaire	 a	 thabhairt	 don	 oifigeach	 údaraithe	 agus	 gach	 cúnamh	
réasúnach	a	éileoidh	an	t-oifigeach	údaraithe	a	thabhairt	dó	nó	di;

	 	 (h)	 na	 taifid	 (lena	 n-áirítear	 doiciméid	 arna	 stóráil	 i	 bhfoirm	 neamh-inléite)	 sin	 agus	
na	cóipeanna	sin	a	rinneadh	a	aistriú	as	an	áit	sin	agus	a	choimeád	agus	na	 taifid	
a	choinneáil	ar	feadh	cibé	 tréimhse	a	mheasfaidh	an	t-oifigeach	údaraithe	is	gá	 le	
réasún lena scrúdú tuilleadh nó go dtí go dtabharfar aon imeachtaí dlíthiúla chun 
críche;

	 	 (i)	 a	 cheangal	 ar	 an	 duine	 atá	 i	 gceannas	 cibé	 faisnéis	 a	 éileoidh	 an	 t-oifigeach	
údaraithe le réasún chun críoch aon chuardaigh, scrúdaithe, imscrúdaithe, iniúchta 
nó	 fiosrúcháin	 faoi	 na	 forálacha	 sin,	 lena	 n-áirítear	 ainm	 agus	 seoladh	 úinéir	 nó	
bhainisteoir	na	dtailte,	a	thabhairt	don	oifigeach	údaraithe;

	 	 (j)	 aon	 duine	 a	 scrúdú	 a	 gcreideann	 an	 t-oifigeach	 údaraithe	 le	 réasún	 ina	 leith	
gur	 féidir	 leis	nó	 léi	 faisnéis	 a	 thabhairt	don	oifigeach	údaraithe,	 ar	 faisnéis	 í	 atá	
iomchuí	maidir	le	haon	chuardach,	scrúdú,	imscrúdú,	iniúchadh	nó	fiosrúchán	faoi	
na forálacha sin, agus a cheangal ar an duine freagra a thabhairt ar cibé ceisteanna 
a	chuirfidh	an	t-oifigeach	údaraithe	i	ndáil	leis	an	gcuardach,	leis	an	scrúdú,	leis	an	
imscrúdú,	leis	an	iniúchadh	nó	leis	an	bhfiosrúchán	agus	dearbhú	a	shíniú	i	dtaobh	
fhírinne na bhfreagraí;

  (k) aon toisí nó grianghraif a thógáil nó aon téipthaifeadtaí, taifeadtaí leictreacha nó 
taifeadtaí	eile	a	dhéanamh	a	mheasfaidh	an	t-oifigeach	údaraithe	is	gá	chun	críoch	
aon	chuardaigh,	scrúdaithe,	imscrúdaithe,	iniúchta	nó	fiosrúcháin	faoi	na	forálacha	
sin;

  (l) a cheangal go dtabharfar ar aird aon cheadúnas, ceadú nó doiciméad eile a bhfuil 
gníomhaíochtaí foraoiseachta á ndéanamh, nó déanta, dá bhun.

 (2) Más rud é, faoi fho-alt (1)(c) nó (e),	go	ndéanfaidh	oifigeach	údaraithe	ábhar	a	aistriú	
as aon áit nó tailte, tabharfaidh sé nó sí fardal sínithe maidir leis an ábhar sin don úinéir 
nó don áititheoir, nó d’aon duine san áit nó ar na tailte sin, nó, mura mbeidh aon duine 
den sórt sin i láthair, déanfaidh sé nó sí, laistigh de 3 lá ón aistriú, an fardal a chur leis 
an bpost cláraithe réamhíoctha chuig an duine a measfaidh sé nó sí ina leith gurb é nó í 
úinéir na háite nó na dtailte é nó í.

	 (3)	 Ní	rachaidh	oifigeach	údaraithe	isteach	i	dteaghais	ach	amháin—

  (a) le toiliú an áititheora, nó

  (b) de réir barántas ón gCúirt Dúiche arna eisiúint faoi fho-alt (6) lena n-údarófar dul 
isteach amhlaidh.

 (4) Féadfaidh an tAire aon duine eile is cuí leis nó léi a údarú chun bheith i dteannta 
oifigeach	údaraithe	i	gcomhlíonadh	a	fheidhmeanna	nó	a	feidhmeanna.

	 (5)	 I	gcás	go	gcoiscfear	ar	oifigeach	údaraithe	i	bhfeidhmiú	a	chumhachtaí	nó	a	cumhachtaí	
faoin alt seo dul isteach in aon áit nó ar aon tailte, féadfar iarratas a dhéanamh chun na 
Cúirte Dúiche ar bharántas faoi fho-alt (6) lena n-údarófar dul isteach amhlaidh.

	 (6)	 Gan	dochar	do	na	cumhachtaí	a	thugtar	d’oifigeach	údaraithe	faoin	alt	seo,	más	deimhin	
le	 breitheamh	 den	 Chúirt	 Dúiche	 trí	 fhaisnéis	 faoi	 mhionn	 ó	 oifigeach	 údaraithe	 go	
bhfuil forais réasúnacha ann chun a chreidiúint—

	 	 (a)	 go	bhfuil	 aon	 rud	 in	aon	áit	nó	aon	 taifid	 (lena	n-áirítear	doiciméid	arna	 stóráil	 i	
bhfoirm neamh-inléite) nó faisnéis a bhaineann le háit nó le tailte, a theastaíonn 
ón	oifigeach	údaraithe	a	iniúchadh	chun	críocha	na	bhforálacha	reachtúla	iomchuí,	
arna sealbhú in aon áit, nó

	 	 (b)	 go	bhfuil	fianaise	ann,	nó	gur	dóigh	go	nochtfaidh	iniúchadh	den	sórt	sin	fianaise,	ar	
shárú ar na forálacha reachtúla iomchuí,

	 	 féadfaidh	 an	 breitheamh	 barántas	 a	 eisiúint	 á	 údarú	 d’oifigeach	 údaraithe,	 agus	 cibé	
oifigigh	 údaraithe	 eile	 nó	 cibé	 daoine	 inniúla	 eile	 is	 cuí	 ina	 theannta	 nó	 ina	 teannta,	
aon tráth nó tráthanna, laistigh de mhí amháin ó dháta eisiúna an bharántais, ar an 
mbarántas a thabhairt ar aird má iarrtar air nó uirthi é, dul isteach san áit nó ar na tailte, 
trí	 fhorneart	 réasúnach	 a	 úsáid	 más	 gá,	 agus	 na	 feidhmeanna	 a	 thugtar	 d’oifigeach	
údaraithe faoi na forálacha reachtúla iomchuí a chomhlíonadh.

	 (7)	 I	 gcás	 go	 bhfuil	 forais	 réasúnacha	 ag	 oifigeach	 údaraithe	 chun	 bheith	 imníoch	 go	
gcuirfear aon mhórbhac ar chomhlíonadh a fheidhmeanna nó a feidhmeanna nó go 
measfaidh	sé	nó	sí	 thairis	sin	gur	gá	é,	féadfaidh	oifigigh	údaraithe	eile	nó	aon	duine	
eile a bheidh údaraithe ag an Aire chuige sin a bheith ina theannta nó ina teannta le linn 
dó nó di aon fheidhmeanna a thugtar dó nó di leis na forálacha reachtúla iomchuí, nó 
fúthu, a chomhlíonadh.

 (8) Ní bheidh ráiteas nó admháil ó dhuine de bhun ceanglas faoi fho-alt (1)(j) inghlactha 
in imeachtaí arna dtionscnamh i gcoinne an duine sin mar gheall ar chion (seachas cion 
faoi alt 27(5)).

	 (9)	 I	gcás	go	gcreidfidh	oifigeach	údaraithe,	ar	fhorais	réasúnacha,	go	bhfuil	cion	déanta	ag	
duine faoi na forálacha reachtúla iomchuí, féadfaidh sé nó sí, i dteannta cumhachtaí eile 
faoin alt seo—

  (a) a cheangal ar an duine sin a ainm nó a hainm agus an seoladh ag a bhfuil 
gnáthchónaí air nó uirthi a sholáthar dó nó di,

  (b) ithir a thochailt, agus

  (c) aon ábhar a urghabháil a mheasann sé nó sí a bheith iomchuí maidir le 
hionchúiseamh an chiona, lena n-áirítear na nithe seo a leanas—

   (i) aon chrainn arna leagan nó arna ndíchur ar shlí eile, agus

   (ii) adhmad,

   is toradh ar ghníomhartha a gcreideann sé nó sí le réasún gur gníomhartha 
neamhdhleathacha iad—

   (I) go dtí go bhfaighfear íocaíocht i leith fógra um íocaíocht sheasta, nó

   (II) go dtí an triail i leith cion den sórt sin.

 (10) San alt seo—

  ciallaíonn “duine atá i gceannas”, i ndáil le háit, aon duine díobh seo a leanas:

  (a) an t-úinéir;

  (b) an duine ar faoina stiúradh agus faoina rialú atá na gníomhaíochtaí san áit sin á 
seoladh;

	 	 (c)	 an	 duine	 a	 bhfuil	 forais	 réasúnacha	 ag	 an	 oifigeach	 údaraithe	 ina	 leith	 chun	 a	
chreidiúint go bhfuil rialú aige nó aici ar an áit sin;

  (d) tiománaí na feithicle;

  folaíonn “áit” feithicil nó aon nascán le feithicil;

Cumhacht chun táillí, etc. a mhuirearú agus a ghnóthú

25. (1) Féadfaidh an tAire cibé táillí a fhorordófar a mhuirearú i leith na nithe seo a leanas:

  (a) iarratas ar cheadúnas, ar cheadú nó ar chlárú, nó

  (b) aon seirbhís eile a sholáthrófar faoi na forálacha reachtúla iomchuí,

  agus féadfar táillí éagsúla a mhuirearú i leith aicmí éagsúla ceadúnas, ceaduithe, 
clárúchán nó seirbhísí eile den sórt sin.

 (2) Féadfaidh an tAire aon mhéid a bheidh dlite i leith táille a mhuirearófar faoin alt seo a 
ghnóthú mar fhiach conartha shimplí in aon chúirt dlínse inniúla.

 (3) Má bheartaíonn an tAire rialacháin a dhéanamh lena bhforordófar táillí dá dtagraítear 
i bhfo-alt (1),	cuirfidh	an	tAire	faoi	deara	dréacht	de	na	rialacháin	bheartaithe	a	leagan	
faoi bhráid gach Tí den Oireachtas, mar aon le ráiteas ón Aire ina leagfar amach 
ábhar na rialachán beartaithe agus an cuspóir atá leo agus na himpleachtaí is dóigh a 
ghabhfaidh leo agus ina n-áireofar cibé faisnéis eile (más ann) is cuí leis an Aire.

 (4) Más rud é go ndéanfaidh ceachtar Teach den Oireachtas (nó coiste de Theach acu sin), 
laistigh de cibé tréimhse a mheasfaidh an tAire a bheith réasúnach chun gur féidir 
le gach Teach acu sin moltaí den sórt sin a dhéanamh (is tréimhse nach giorra ná an 
tréimhse a shonraítear i bhfo-alt (5)), moltaí a chur faoi bhráid an Aire i ndáil leis an 
dréacht de na rialacháin bheartaithe, breithneoidh an tAire na moltaí agus féadfaidh sé 
nó sí, de réir mar is cuí leis nó léi—

  (a) na rialacháin a dhéanamh i dtéarmaí an dréachta arna leagan de bhun fho-alt (3), nó

  (b) téarmaí an dréachta arna leagan amhlaidh a mhodhnú agus na rialacháin a dhéanamh 
sna téarmaí arna modhnú amhlaidh.

	 (5)	 Is	í	an	tréimhse	dá	dtagraítear	i	bhfo-alt	(4)	an	tréimhse	21	lá	a	shuífidh	an	Teach	den	
Oireachtas lena mbaineann tar éis an dréacht de na rialacháin a leagan faoina bhráid.

 (6) Tá feidhm ag fo-ailt (3) go (5) maidir le rialacháin lena leasaítear rialacháin lena 
bhforordaítear táillí dá dtagraítear i bhfo-alt (1) mar atá feidhm acu maidir le rialacháin 
lena bhforordaítear na táillí sin.

CUID 7

oRduithe athphlandála

Orduithe athphlandála

26. (1) Más rud é—

  (a) go ndearnadh crainn a leagan nó a dhíchur ar shlí eile gan ceadúnas faoi alt 7, nó

  (b) gur leagadh crainn faoi cheadúnas agus go ndéantar, tráth an leagain sin nó dá éis, 
coinníoll den cheadúnas a shárú, nó

  (c) i dtuairim an Aire, go ndearnadh damáiste tromchúiseach do chrainn,

  féadfaidh an tAire ordú athphlandála a eisiúint i leith an úinéara, á cheangal air nó 
uirthi athphlandáil a dhéanamh nó aon cheann nó gach ceann de na coinníollacha a bhí 
ag gabháil leis an gceadúnas (nó, i gcás nár deonaíodh aon cheadúnas, aon cheann nó 
gach ceann de na coinníollacha a bheadh, i dtuairim an Aire, ag gabháil le ceadúnas dá 
ndeonófaí é) a chomhlíonadh de réir fhorálacha an ordaithe.

 (2) Tá feidhm ag fo-alt (1) cibé acu an ndearnadh nó nach ndearnadh, nó an bhféadfar nó 
nach bhféadfar, ionchúiseamh a thionscnamh.

 (3) Beidh feidhm ag alt 17(4) (seachas mír (a)) maidir le hordú athphlandála ach “maidir 
le haon ordú athphlandála a dhéanfar” a chur in ionad “maidir le haon cheadúnas a 
dheonófar” agus aon mhodhnuithe eile is gá a dhéanamh.

 (4) Féadfaidh aon cheann nó gach ceann de na coinníollacha a shonraítear in alt 17(4) a 
bheith in ordú athphlandála, fara aon mhodhnuithe is gá.

 (5) Gan dochar d’alt 21, i gcás go seirbheálfar ordú athphlandála ar aon duine, beidh 
forálacha an ordaithe ina gceangal ar an duine sin agus ar a chomharbaí nó a comharbaí 
i dteideal chun na talún lena mbaineann.

 (6) Aon úinéir a mhainneoidh ordú athphlandála a chomhlíonadh, beidh sé nó sí ciontach i 
gcion agus dlífear—

  (a) ar é nó í a chiontú go hachomair, fíneáil d’aicme D a chur air nó uirthi, nó

  (b) ar é nó í a chiontú ar díotáil, fíneáil nach mó ná €5,000 a chur air nó uirthi,

  in aghaidh gach tréimhse 30 lá a leanfar den mhainneachtain sin.

 (7) I gcás úinéir a bheith ciontaithe faoi fho-alt (6) agus gurb amhlaidh, tar éis an 
chiontaithe, go leanfar den mhainneachtain maidir le comhlíonadh ar ina leith a 
ciontaíodh é nó í, beidh an t-úinéir ciontach i gcion breise gach lá ar a leanfar den 
mhainneachtain sin agus, in aghaidh gach ciona den sórt sin, dlífear—

  (a) ar an duine a chiontú go hachomair, fíneáil d’aicme E a chur air nó uirthi, nó

  (b) ar an duine a chiontú ar díotáil, fíneáil nach mó ná €2,500 a chur air nó uirthi.

 (8) I gcás go mbeidh feidhm ag fo-alt (7), féadfaidh an tAire an t-ordú athphlandála a athrú 
trí dháta athphlandála nua a shonrú d’fhonn athruithe plandála séasúracha a chur i 
gcuntas.

 (9) Féadfaidh an tAire, le toiliú an úinéara, ordú athphlandála a eisiúint i leith talamh eile 
atá ar úinéireacht ag an úinéir in ionad na talún lena mbaineann, agus sa chás sin, beidh 
feidhm ag fo-ailt (3) go (5) maidir leis an ordú athphlandála sin.

CUID 8

cionta agus pionóis

Cionta agus pionóis

27. (1) Aon duine a dhéanfaidh, le linn iarratas a dhéanamh ar dheontas, ar chlárúchán, ar 
cheadúnas nó ar cheadú faoi na forálacha reachtúla iomchuí—

  (a) faisnéis a thabhairt, nó

  (b) ráiteas a dhéanamh,

  is eol dó nó di a bheith bréagach nó míthreorach i bponc ábhartha, beidh sé nó sí 
ciontach i gcion.

 (2) Aon duine a sháróidh coinníoll de chuid ceadúnas arna dheonú faoi na forálacha 
reachtúla iomchuí (ar sárú é nach ndéantar foráil maidir le cion ina leith in aon áit eile 
san Acht seo), beidh sé nó sí ciontach i gcion.

 (3) Aon duine a mhainneoidh fógra, ordachán nó ceanglas faoi na forálacha reachtúla 
iomchuí a chomhlíonadh, beidh sé nó sí ciontach i gcion.

 (4) Aon duine a sháróidh foráil de chuid rialacháin arna ndéanamh faoin Acht seo a 
ndearbhaítear gur foráil phionósach í, beidh sé nó sí ciontach i gcion.

	 (5)	 Aon	duine	a	chuirfidh	bac	nó	treampán	ar	oifigeach	údaraithe	agus	é	nó	í	ag	feidhmiú	
cumhacht a thugtar dó nó di faoi na forálacha reachtúla iomchuí nó faoi bharántas faoi 
alt 24(6) nó	a	chuirfidh	cosc	le	feidhmiú	na	cumhachta	sin	ag	an	oifigeach	údaraithe,	nó	
a	mhainneoidh	nó	a	dhiúltóidh	ceanglas	de	chuid	oifigeach	údaraithe	a	chomhlíonadh	
nó	 a	 mhainneoidh	 nó	 a	 dhiúltóidh	 ceist	 a	 fhreagairt	 a	 chuirfidh	 oifigeach	 údaraithe	
de bhun cumhacht a thugtar leis na forálacha reachtúla iomchuí, nó a thabharfaidh, i 
gcomhlíonadh airbheartaithe an cheanglais sin nó mar fhreagra ar an gceist sin, faisnéis 
don	oifigeach	údaraithe,	ar	faisnéis	í	is	eol	dó	nó	di	a	bheith	bréagach	nó	míthreorach	in	
aon phonc ábhartha, beidh sé nó sí ciontach i gcion.

	 (6)	 Aon	duine	a	thabharfaidh	le	fios	go	bréagach	gur	oifigeach	údaraithe	é	nó	í,	beidh	sé	nó	
sí ciontach i gcion.

 (7) Aon duine a bhrionnóidh taifead, ceadúnas, clárú, ceadú, údarú, fógra, ordú, deimhniú 
nó doiciméad eile a airbheartaíonn gur eisíodh, gur deonaíodh nó gur tugadh é faoi na 
forálacha reachtúla iomchuí (dá ngairtear “doiciméad brionnaithe” san alt seo), nó a 
rithfidh	doiciméad	den	sórt	sin	agus	a	fhios	aige	nó	aici	é	a	bheith	brionnaithe,	beidh	sé	
nó sí ciontach i gcion.

 (8) Aon duine a athróidh, le hintinn calaois a dhéanamh nó le hintinn mheabhlaireachta, 
taifead, ceadúnas, clárú, ceadú, údarú, fógra, ordú, deimhniú nó doiciméad eile a 
airbheartaíonn gur eisíodh, gur deonaíodh nó gur tugadh é faoi na forálacha reachtúla 
iomchuí	(dá	ngairtear	“doiciméad	athraithe”	san	alt	seo),	nó	a	rithfidh	doiciméad	den	
sórt sin agus a fhios aige nó aici é a bheith athraithe amhlaidh, beidh sé nó sí ciontach i 
gcion.

 (9) Aon duine a mbeidh, gan údarás dleathach, doiciméad brionnaithe nó doiciméad 
athraithe ina sheilbh nó ina seilbh aige nó aici, beidh sé nó sí ciontach i gcion.

	 (10)	 Aon	duine	a	chuirfidh	faoi	deara	nó	a	cheadóidh,	gan	cead	an	Aire,	go	ndéanfar,	maidir	
le haon chrann (seachas crann díolmhaithe), aon ghníomh nó ní is cúis le damáiste 
doleigheasta dó, lena bhás nó le meathlúchán air nó a bheidh ceaptha nó ar dóigh dó an 
céanna a dhéanamh, beidh sé nó sí ciontach i gcion.

	 (11)	 Aon	duine	a	chuirfidh	crann	trí	thine	go	hintinneach	nó	go	meargánta,	nó	is	cúis	ar	shlí	
eile le dóiteán i bhforaois, beidh sé nó sí ciontach i gcion.

 (12) Aon duine a bheidh ciontach i gcion faoin alt seo (seachas fo-alt (10) nó (11)), dlífear—

  (a) ar é nó í a chiontú go hachomair, fíneáil d’aicme A nó príosúnacht ar feadh téarma 
nach faide ná 6 mhí, nó iad araon, a chur air nó uirthi, nó

  (b) ar é nó í a chiontú ar díotáil, fíneáil nach mó ná €25,000 nó príosúnacht ar feadh 
téarma nach faide ná 2 bhliain, nó iad araon, a chur air nó uirthi.

 (13) Aon duine a bheidh ciontach i gcion faoi fho-alt (10) nó (11), dlífear—

  (a) ar é nó í a chiontú go hachomair, fíneáil nach mó ná €200 in aghaidh gach crainn a 
ndearnadh an cion ina leith (ach ní mó ná €5,000 an pionós iomlán) nó príosúnacht 
ar feadh téarma nach faide ná 6 mhí, nó iad araon, a chur air nó uirthi, nó

  (b) ar é nó í a chiontú ar díotáil, fíneáil nach mó ná €1,000,000 nó príosúnacht ar feadh 
téarma nach faide ná 5 bliana, nó iad araon, a chur air nó uirthi.

 (14) Le linn aon phionós a fhorchur, beidh aird ag an gcúirt ar an bpriacal go ndéanfaí 
damáiste do chrainn nó don timpeallacht fhisiceach, nádúrtha nó chultúir, nó ar mhéid 
an damáiste sin, mar gheall ar an ngníomh nó ar an neamhghníomh arb é an cion é.

 (15) Ar chiontú mar gheall ar chion faoi na forálacha reachtúla iomchuí, féadfaidh an chúirt, 
i dteannta aon phionós eile (lena n-áirítear aon fhíneáil a fhorchuirtear)—

  (a) a ordú go bhforghéillfear don Aire aon ghaireas nó trealamh a úsáideadh chun an 
cion a dhéanamh, agus

  (b) i gcás go mbeidh crainn agus adhmad urghafa go cuí agus, ar iarratas chuici ón 
ionchúiseamh, a ordú go bhforghéillfear don Aire na crainn agus an t-adhmad sin go 
léir arb iad nó arb é an toradh ar chrainn a leagan nó a dhíchur go neamhdhleathach.

 (16) I gcás go gciontófar duine i gcion faoi na forálacha reachtúla iomchuí, ordóidh an 
chúirt, mura deimhin léi go bhfuil cúiseanna speisialta agus substaintiúla ann gan 
déanamh amhlaidh, go n-íocfaidh an duine leis an Aire na costais agus na caiteachais, 
arna dtomhas ag an gcúirt, a thabhaigh an tAire i ndáil leis an gcion a imscrúdú, a 
bhrath agus a ionchúiseamh, lena n-áirítear costais agus caiteachais arna dtabhú le linn 
samplaí a thógáil agus tástálacha, scrúduithe agus anailísí a dhéanamh agus i leith luach 
saothair agus caiteachais eile fostaithe, sainchomhairleoirí agus comhairleoirí a bheidh 
fostaithe ag an Aire.

Cionta a ionchúiseamh

28. Féadfaidh an tAire imeachtaí achoimre i ndáil le cion faoi na forálacha reachtúla iomchuí 
a thionscnamh agus a thabhairt ar aghaidh.

Cionta ag comhlacht corpraithe

29. I gcás cion faoi na forálacha reachtúla iomchuí a bheith déanta ag comhlacht corpraithe 
agus go gcruthófar go ndearnadh é le toiliú nó le cúlcheadú, nó gurbh inchurtha é i leith 
aon	 fhaillí	 ar	 thaobh,	duine	 is	 stiúrthóir,	bainisteoir,	 rúnaí	nó	oifigeach	eile	de	chuid	an	
chomhlachta chorpraithe, nó duine a d’airbheartaigh a bheith ag gníomhú in aon cháil den 
sórt sin, beidh an duine sin, chomh maith leis an gcomhlacht corpraithe, ciontach i gcion 
agus dlífear imeachtaí a thionscnamh ina choinne nó ina coinne agus é nó í a phionósú 
amhail is dá mbeadh sé nó sí ciontach sa chion céadluaite.

CUID 9

Rialacháin

Rialacháin

30. (1) Féadfar foráil a dhéanamh le rialacháin arna ndéanamh ag an Aire faoin Acht seo maidir 
le haon ní dá dtagraítear san Acht seo mar ní atá forordaithe nó le forordú.

 (2) Féadfaidh an tAire rialacháin a dhéanamh i leith crainn, foraoisí agus gníomhaíochtaí a 
bhaineann le foraoiseacht sa Stát, lena n-áirítear—

  (a) dualgais úinéirí tailte maidir lena gcrann agus a bhforaoisí,

	 	 (b)	 cibé	cláir	a	bhunú	agus	a	chothabháil	agus	cibé	taifid	a	choimeád	is	dealraitheach	
don Aire a bheith fóirsteanach chun críocha na bhforálacha reachtúla iomchuí, agus

  (c) mír a chur le halt 19(1), nó mír a scriosadh as an alt sin, d’fhonn na hearnálacha 
crann díolmhaithe a uasdátú.

 (3) Gan dochar do ghinearáltacht fho-alt (2), féadfaidh baint a bheith ag rialacháin faoin 
bhfo-alt sin le haon cheann nó le gach ceann díobh seo a leanas:

  (a) foraoisiú;

  (b) athfhoraoisiú;

  (c) foraoisí agus crainn a chothabháil;

  (d) crainn a phlandáil agus a bhaint;

  (e) crainn a athphlandáil;

  (f) cosaint foraoisí;

  (g) oibreacha bóthair foraoise;

  (h) sláinte plandaí foraoise;

  (i) plandlanna foraoise;

  (j) bóithre agus conairí foraoise;

  (k) ábhar atáirgeach foraoise;

  (l) taighde agus staidreamh foraoise;

  (m) oiliúint agus oideachas;

  (n) athshlánú foraoisí;

  (o) dífhoraoisiú;

  (p) crainn a dhíchur, lena n-áirítear trína leagan;

  (q) fardal foraoise;

  (r) foraoisí a úsáid mar thaitneamhacht;

  (s) siltean foraoisí;

  (t) leasacháin, luibhicídí agus lotnaidicídí a leathadh i bhforaoisí;

  (u) crainn Nollag;

  (v) adhmad;

  (w) barra gearruainíochta i bhforaoisí;

  (x) bithmhais foraoise;

  (y) an comhshaol, gnáthóga agus an bhithéagsúlacht a chosaint;

  (z) táirgí foraoise adhmaid agus táirgí foraoise nach adhmad iad a tháirgeadh agus a 
dhiúscairt (lena n-áirítear iad a dhíol);

  (aa) ábhar pacáistithe adhmaid;

  (ab) inrianaitheacht ábhair a bhaineann le foraoiseacht ó chéim an iomadaithe go dtí 
táirgí adhmaid agus táirgí nach adhmad iad.

 (4) Le linn dó nó di rialacháin a dhéanamh faoi fho-alt (2), beidh aird ag an Aire ar na nithe 
seo a leanas:

  (a) foraoisiú a chur chun cinn;

  (b) forbairt foraoisí agus gníomhaíochtaí agus tionscail a bhaineann le foraoisí a chur 
chun cinn ar shlí go soláthróidh foraoisí toradh d’earraí agus de sheirbhísí foraoise 
atá inmharthana ó thaobh na heacnamaíochta agus an chomhshaoil de agus ar bhonn 
sóisialach, ach a n-éagsúlacht bhitheolaíoch a chothabháil agus a fheabhsú i gcónaí;

  (c) dea-chleachtas foraoise a chur chun cinn laistigh d’earnáil na foraoiseachta agus de 
na hearnálacha a bhaineann le foraoiseacht;

  (d) rialáil agus faireachán a dhéanamh ar oibríochtaí foraoiseachta (lena n-áirítear 
tógáil bóithre foraoise) chun a chinntiú go ndéanfar bainistiú cuí ar fhoraoisí de réir 
dea-chleachtas foraoise;

  (e) eolas agus feasacht ar an bhforaoiseacht a chur chun cinn;

  (f) oideachas agus oiliúint san fhoraoiseacht agus i nithe gaolmhara a chur chun cinn;

  (g) a chinntiú go gcosnófar foraoisí ar lotnaidí dochracha, ar ghalair dhochracha agus 
ar speicis dhochracha ionracha;

  (h) rialáil a dhéanamh ar mhargú ábhair atáirgigh foraoise agus acmhainn ghéiniteach 
na foraoise a chaomhnú;

  (i) faisnéis agus staidreamh maidir le foraoisí, maidir leis an bhforaoiseacht agus 
maidir leis an tionscal foraoisbhunaithe a bhailiú agus a scaipeadh;

  (j) earnáil tionscail foraoise atá bunaithe ar cháilíocht a fhorbairt agus a mhargú;

  (k) úsáid adhmaid a chur chun cinn;

  (l) táirgí foraoise nach adhmad iad a fhorbairt;

  (m) faireachán a dhéanamh agus feabhas a chur ar cháilíocht an uisce i ngach gné den 
fhoraoiseacht;

  (n) forbairt foraoisí a chur chun cinn ar mhaithe leis an mbithéagsúlacht, mar 
thaitneamhacht phoiblí agus mar áineas poiblí;

  (o) a chinntiú go n-athbhreithneofar na hearnálacha crann díolmhaithe ó am go ham ag 
féachaint do riachtanais agus luachanna foraoiseolaíochta.

 (5) I gcás gur deimhin leis an Aire go bhfuil priacal ann do chrainn, féadfaidh sé nó sí 
rialacháin a dhéanamh chun iad a chosaint, lena n-áirítear chun cosc a chur le haon 
fheithid, lotnaid, speiceas ionrach, galar ionrach nó orgánach ionrach a thabhairt isteach 
sa Stát nó chun an céanna a rialú nó a dhísciú laistigh den Stát.

 (6) Féadfar le rialacháin faoi fho-alt (5)—

  (a) rialáil a dhéanamh ar aon rud, nó srian a chur le haon rud a thabhairt i dtír sa Stát, 
ar rud é ar dóigh dó, i dtuairim an Aire, galar millteach, feithid mhillteach, lotnaid 
mhillteach, speiceas ionrach millteach nó orgánach ionrach millteach a thabhairt 
isteach,

  (b) a ordú nó a údarú go ndíothófar aon airteagal den sórt sin, má thugtar i dtír é,

  (c) a ordú go ndíbreofar ón Stát aon rud ar dóigh dó, i dtuairim an Aire, galar millteach, 
feithid mhillteach, lotnaid mhillteach, speiceas ionrach millteach nó orgánach 
ionrach millteach a thabhairt isteach,

  (d) a ordú nó a údarú go ndíothófar aon rud (lena n-áirítear crainn) ar a bhfaighfear 
galar millteach, feithid mhillteach, lotnaid mhillteach, speiceas ionrach millteach nó 
orgánach ionrach millteach ar aon chéim beois,

  (e) a ordú nó a údarú go ndíothófar aon fhásra (lena n-áirítear crainn) chun galar 
millteach, feithid mhillteach, lotnaid mhillteach, speiceas ionrach millteach nó 
orgánach ionrach millteach a chosc ó leathadh, agus

	 	 (f)	 a	chumhachtú	d’aon	oifigeach	údaraithe	cibé	bearta	a	dhéanamh	is	fóirsteanach	leis	
nó léi chun aon ghalar millteach, feithid mhillteach, lotnaid mhillteach, speiceas 
ionrach millteach nó orgánach ionrach millteach den sórt sin a chosc ó leathadh 
agus	dul	isteach	ar	aon	talamh	agus	fiosruithe	a	dhéanamh	i	dtaca	le	haon	ní	san	alt	
seo.

 (7) Féadfaidh an tAire rialacháin a dhéanamh maidir le deontais a thabhairt i ndáil le 
gníomhaíocht a shonraítear in aon cheann de mhíreanna (a) go (g) d’alt 5(1).

 (8) Féadfaidh an tAire rialacháin a dhéanamh chun éifeacht a thabhairt d’fhoráil de na 
conarthaí lena rialaítear an tAontas Eorpach, nó arna glacadh ag institiúid de chuid an 
Aontais Eorpaigh nó ag an Aontas Eorpach, ar foráil í a bhfuil baint aici le foraoiseacht 
agus le gníomhaíochtaí a bhaineann le foraoiseacht, lena n-áirítear—

  (a) cur i ngníomh Threoir 1999/105/CE ón gComhairle an 22 Nollaig 19932 maidir le 
hábhar atáirgthe foraoise a mhargú,

  (b) nósanna imeachta a bhunú le haghaidh foraoisiú agus oibreacha bóthair foraoise i 
leith toiliú forbartha (de réir bhrí Threoir 2011/92/AE ó Pharlaimint na hEorpa agus 
ón gComhairle an 13 Nollaig 20113 maidir le measúnú a dhéanamh ar éifeachtaí 
tionscadal poiblí agus príobháideach áirithe ar an gcomhshaol),

  (c) adhmad,

  (d) cosc a chur le haon fheithid, lotnaid, speiceas ionrach, galar ionrach nó orgánach 
ionrach a thabhairt isteach sa Stát, nó an céanna a rialú nó a dhísciú laistigh den 
Stát, más rud é, i dtuairim an Aire, go bhféadfadh go millfeadh sí nó sé crainn,

  (e) cosc a chur le díothú foraoisí de dheasca dóiteáin, agus

  (f) a chinntiú go ndéanfar sláine an eastáit foraoise náisiúnta a chothabháil.

 (9) Gan dochar do ghinearáltacht fho-alt (8), maidir le rialacháin faoin bhfo-alt sin—

2 IO Uimh. L11, 15.1.2000, lch 17.
3 IO Uimh. L 026, 28.1.2012, lch 1.

  (a) féadfaidh cibé forálacha teagmhasacha, forlíontacha agus iarmhartacha a bheith 
iontu is dealraitheach don Aire is gá chun críocha na rialachán (lena n-áirítear 
forálacha lena ndéantar dlí eile, cé is moite den alt seo, d’Acht na gComhphobal 
Eorpach, 1972 agus d’Acht na gComhphobal Eorpach, 2007 a aisghairm, a leasú nó 
a fheidhmiú, fara modhnú nó gan mhodhnú),

  (b) féadfar foráil a dhéanamh leo i ndáil le cibé cláir a bhunú agus a chothabháil, agus 
cibé	taifid	a	choimeád,	agus	a	shonrófar	sna	rialacháin,

  (c) féadfaidh feidhm a bheith acu i gcoitinne nó maidir le cibé aicme nó aicmí crann, 
daoine, áiteanna nó gníomhaíochtaí a shonrófar sna rialacháin, agus

  (d) féadfar daoine a fhorordú leo chun feidhmeanna údaráis inniúil a chomhlíonadh 
chun críocha na rialachán agus na forála de na conarthaí lena rialaítear an tAontas 
Eorpach nó ionstraime arna glacadh ag institiúid den Aontas Eorpach dá dtugann na 
rialacháin éifeacht.

CUID 10

ilghnéitheach

Aisghairm ar an Acht Foraoiseachta, 1946, etc.

31. (1) Aisghairtear an tAcht Foraoiseachta, 1946.

 (2) Leasaítear alt 39 den Acht um Fhiadhúlra, 1976 tríd an méid seo a leanas a chur in 
ionad fho-alt (6):

 “(6) San alt seo, folaíonn ‘coill’ foraois de réir bhrí alt 2 den Acht Foraoiseachta, 
2014.”.

 (3) Leasaítear an tAcht Comhshaoil (Forálacha Ilghnéitheacha), 2011 tríd an méid seo a 
leanas a chur in ionad alt 4(4)(h):

  “(h) ceadúnas arna dheonú faoi alt 7 den Acht Foraoiseachta, 2014.”.

Cúiteamh i leith diúltú do cheadúnas leagain, etc.

32. (1) A luaithe is indéanta tar éis thosach feidhme an ailt seo, déanfaidh an tAire rialacháin 
lena bhforálfar go n-íocfaidh an tAire cúiteamh le duine i gcás go ndiúltaítear d’iarratas 
ón duine ar cheadúnas—

  (a) chun crainn a leagan nó a dhíchur ar shlí eile,

  (b) chun oibreacha bóthair foraoise a ghabháil de láimh, nó

  (c) chun foraoisiú a ghabháil de láimh,

  ach sin sa chás amháin go raibh an diúltú sin ina ábhar d’achomharc agus gur seasadh 
leis an diúltú sin ar an achomharc nó ar na hachomhairc a bheith curtha de láimh go 
críochnaitheach.

 (2) Ní dhéanfar rialacháin faoin alt seo ach amháin le toiliú an Aire Caiteachais Phoiblí 
agus Athchóirithe.

 (3) Gan dochar do na forálacha ina dhiaidh seo den alt seo, ní dhéanfar cúiteamh a íoc faoi 
rialacháin faoin alt seo ach amháin ar scór iarratas chuige sin arna dhéanamh chun an 
Aire, is iarratas—

  (a) atá san fhoirm a n-ordóidh an tAire í a úsáid de thuras na huaire chun na críche sin, 
agus

  (b) a dhéantar—

   (i) tráth nach luaithe ná roimh cibé tráth, nó roimh tharlú cibé teagmhais, a bheidh 
sonraithe sna rialacháin, agus

   (ii) tráth nach déanaí ná cibé tráth, nó tarlú cibé teagmhais, a bheidh sonraithe 
amhlaidh,

  agus, maidir le hiarratas den sórt sin, féadfar a fhoráil sna rialacháin go dtabharfaidh an 
t-iarratasóir don Aire, an tráth a dhéanfar é nó aon tráth dá éis sin (agus sula gcinnfear 
an t-iarratas), cibé doiciméid nó faisnéis, nó cibé doiciméid nó faisnéis bhreise, a 
éileoidh an tAire.

 (4) Gan dochar d’fho-ailt (9) go (11) agus (14), féadfaidh foráil a bheith i rialacháin faoin 
alt seo nach mbeidh aon chúiteamh iníoctha faoi na rialacháin más rud é go dtagann an 
chúis ar diúltaíodh an ceadúnas lena mbaineann a dheonú faoi réim aon tuairisc ar chúis 
arna sonrú san fhoráil sin chuige sin.

 (5) Ní dhéanfar aon tuairisc ar chúis a shonrú i bhforáil den sórt sin chun na críche sin 
mura rud é go bhfuil mar bhonn leis an tuairisc ar chúis bonn atá leagtha amach i  
bhfo-alt (6) nó go gcomhlíonann sí ceanglas fho-alt (8) (nó mura rud é go bhfuil an 
bonn sin roimhe seo léi agus go gcomhlíonann sí an ceanglas sin).

 (6) Maidir leis an mbonn dá dtagraítear i bhfo-alt (5), is bonn é a bhaineann le réasún le 
haon cheann díobh seo a leanas:

  (a) an comhshaol a chosaint;

  (b) dea-chleachtas foraoiseachta a chinntiú;

  (c) taitneamhachtaí a shlánchoimeád;

  (d) sláinte nó sábháilteacht an phobail;

  (e) cosaint ar thuiliú;

  (f) cáilíocht uisce a shlánchoimeád.

 (7) I bhfo-alt (6)(b), ciallaíonn “dea-chleachtas foraoiseachta” cleachtas foraoiseachta 
lena n-urramaítear an prionsabal nach mór na gníomhaíochtaí éagsúla arb éard iad an 
fhoraoiseacht (lena n-áirítear foraoisiú) a phleanáil agus a chur i ngníomh ar mhodh 
lena gcoisctear, lena dteorannaítear, lena maolaítear nó lena laghdaítear drochthionchair 
shuntasacha nó priacail i leith drochthionchair shuntasacha—

  (a) ar an gcomhshaol (agus, go háirithe, ar éiceachórais shuntasacha agus gnáthóga 
tábhachtacha	le	haghaidh	flora	nó	fauna),	agus

  (b) ar shainghné an tírdhreacha.

 (8) Is é an ceanglas dá dtagraítear i bhfo-alt (5) go ndéanfar an tuairisc ar chúis lena 
mbaineann a shloinneadh i dtéarmaí atá comhionann, nó ar aon dul, leis na téarmaí 
ina ndéantar cúis atá in aon mhír den Cheathrú Sceideal a ghabhann leis an Acht um 
Pleanáil agus Forbairt, 2000 a shloinneadh sa Sceideal sin.

 (9) Beidh i rialacháin faoin alt seo foráil nach mbeidh aon chúiteamh iníoctha faoi na 
rialacháin i gcás gurbh í an chúis leis an diúltú an ceadúnas lena mbaineann a dheonú—

  (a) go raibh an t-iarratas ar an gceadúnas neamhiomlán in aon phonc ábhartha, nó

  (b) nár leor, i dtuairim an Aire, aon ráiteas tionchair timpeallachta, ráiteas tionchair 
natura nó faisnéis eile a cuireadh isteach chun críocha an iarratais ar an gceadúnas.

 (10) Faoi réir aon cháiliú nó modhnú réasúnach ar na forálacha seo a leanas den fho-alt seo 
a measfaidh an tAire nach foláir foráil a dhéanamh ina leith sna rialacháin chun freastal 
d’aicmí áirithe cásanna (agus gan dochar d’fhorálacha na rialachán dá dtagraítear i  
bhfo-ailt (11) agus (12)), beidh na forálacha seo a leanas i rialacháin faoin alt seo maidir 
leis an méid cúitimh is iníoctha faoi na rialacháin a chinneadh—

  (a) i gcás diúltú ceadúnas a dheonú chun crainn a leagan nó a dhíchur ar shlí eile nó 
chun oibreacha bóthair foraoise a ghabháil de láimh, déanfar cúiteamh a ríomh ar 
bhonn an laghdaithe ar luach na gcrann is inchurtha i leith an mheatha ar cháilíocht 
an adhmaid de dhroim an diúltaithe,

  (b) i gcás diúltú ceadúnas a dheonú chun foraoisiú a ghabháil de láimh, déanfar 
cúiteamh a ríomh ar bhonn an laghdaithe luacha idir réamhluach agus luach iardain 
na talún, más rud é—

   (i) gurb é réamhluach na talún an méid a d’fhéadfaí a bheith ag súil a réadódh an 
talamh dá ndíolfadh díoltóir toilteanach ar an margadh oscailte é díreach roimh 
an mbreith iomchuí (ag glacadh leis nach ndearnadh an t-iarratas iomchuí), agus

   (ii) gurb é luach iardain na talún an méid a d’fhéadfaí a bheith ag súil a réadódh an 
talamh dá ndíolfadh díoltóir toilteanach ar an margadh oscailte é díreach tar éis 
na breithe sin.

 (11) Beidh i rialacháin faoin alt seo foráil—

  (a) i ndáil le cás dá dtagraítear i bhfo-alt (10)(a), nach mbeidh aon chúiteamh iníoctha i 
leith aon mheath ar cháilíocht an adhmaid—

   (i) a tharla níos mó ná 10 mbliana roimh dháta an iarratais ar chúiteamh, nó

   (ii) arb é is siocair leis aon teagmhas gan choinne de chineál a bheidh sonraithe sna 
rialacháin, nó faillí i leith na gcrann, ar teagmhas é nó ar faillí í a tharlaíonn tar 
éis diúltú don iarratas ar an gceadúnas lena mbaineann,

  (b) nach bhféadfar níos mó ná aon iarratas amháin ar chúiteamh faoi na rialacháin a 
dhéanamh i leith na dáileachta céanna talún (is cuma cén cineál ceadúnais faoin 
Acht seo a ndéantar iarratas air) in aon tréimhse 40 bliain.

 (12) Beidh i rialacháin faoin alt seo cibé forálacha, ar mhodh go gcumasófar suimeanna a 
laghdú nó eile, agus is dealraitheach don Aire is gá nó is fóirsteanach chun an toradh a 
shonraítear i bhfo-alt (13) a chosc más rud é go ndéantar foráil, faoi aon scéim nó socrú 

riaracháin, maidir le hairgead poiblí a íoc leis an iarratasóir i leith gníomhaíocht lena 
mbaineann an tAcht seo.

 (13) Is é an toradh a luaitear i bhfo-alt (12) ná gurb amhlaidh, de dhroim na nithe seo a 
leanas—

  (a) diúltú an ceadúnas lena mbaineann a dheonú don iarratasóir, agus

  (b) oibriú na rialachán (dá mba rud é nach raibh na forálacha sin roimhe seo sna 
rialacháin agus go ndéanfaí cúiteamh a íoc leis an iarratasóir faoi na rialacháin i 
leith an diúltaithe sin),

  go bhfaigheadh an t-iarratasóir méid airgid phoiblí is mó ná méid an airgid sin a 
gheobhadh an t-iarratasóir dá ndeonófaí a iarratas nó a hiarratas ar an gceadúnas lena 
mbaineann.

 (14) Maidir le rialacháin faoin alt seo—

  (a) féadfar foráil a dhéanamh leo, más rud é gur lú méid an chúitimh a éilíonn an 
t-iarratasóir, nó méid an chúitimh a chinntear faoi na rialacháin ar scór a iarratais nó 
a hiarratais, (i ngach cás, tar éis an laghdaithe (más ann) a cheanglaítear a dhéanamh 
de bhun na forála de chuid na rialachán dá dtagraítear i bhfo-alt (12)), ná cibé méid 
íosta a bheidh sonraithe sna rialacháin chuige sin, nach n-íocfar aon chúiteamh i 
leith an iarratais sin,

  (b) féadfaidh cibé forálacha teagmhasacha, iarmhartacha nó forlíontacha a bheith iontu 
a mheasfaidh an tAire is gá nó is fóirsteanach (lena n-áirítear foráil maidir leis an 
gcinneadh ar mhéid aon chúitimh is iníoctha nó a líomhnaítear a bheith iníoctha a 
tharchur chun eadrána).

Forálacha idirthréimhseacha

33. (1) Faoi réir an ailt seo, ní dhéanfaidh aon ní san Acht seo difear do bhailíocht aon ghnímh 
arna dhéanamh nó aon imeachtaí (lena n-áirítear imeachtaí cúirte) arna dtionscnamh ag 
an Aire faoi Acht 1946.

 (2) Measfar fógra faoi alt 37 d’Acht 1946 a bheith ina iarratas ar cheadúnas chun crann a 
leagan nó a dhíchur ar shlí eile faoi alt 7.

 (3) I gcás go mbeidh feidhm ag fo-alt (2), leanfaidh ordú toirmisc arna eisiúint faoi Acht 
1946 i bhfeidhm go dtí go gcinnfear an t-iarratas iomchuí.

 (4) Measfar iarratas ar cheadúnas leagain (cibé acu ginearálta nó teoranta é) faoi Chuid IV 
d’Acht 1946 a bheith ina iarratas ar cheadúnas chun crann a leagan nó a dhíchur ar shlí 
eile faoi alt 7.

 (5) Measfar ceadúnas leagain (cibé acu ginearálta nó teoranta é) arna dheonú faoi Chuid IV 
d’Acht 1946 a bheith ina cheadúnas arna dheonú faoin Acht seo agus, go háirithe, beidh 
feidhm ag ailt 7 agus 17 fara aon mhodhnuithe is gá.

Doiciméid a sheirbheáil

34. (1) Aon fhógra nó doiciméad eile a cheanglaítear a sheirbheáil ar dhuine, a chur chuige 
nó chuici nó a thabhairt dó nó di faoi na forálacha reachtúla iomchuí, déanfar, faoi réir 
fho-alt (2), é a dhíriú chuig an duine lena mbaineann faoina ainm nó faoina hainm, agus 

féadfar é a sheirbheáil ar an duine, a chur chuige nó chuici nó a thabhairt dó nó di ar 
cheann amháin de na slite seo a leanas:

  (a) trína sheachadadh ar an duine;

  (b) trína fhágáil ag an seoladh ag a bhfuil gnáthchónaí ar an duine nó, i gcás ina mbeidh 
seoladh le haghaidh seirbheála tugtha, ag an seoladh sin;

  (c) trína chur leis an bpost i litir chláraithe réamhíoctha chuig an seoladh ag a bhfuil 
gnáthchónaí ar an duine nó, i gcás ina mbeidh seoladh le haghaidh seirbheála 
tugtha, ag an seoladh sin;

  (d) i gcás nach féidir an seoladh ag a bhfuil gnáthchónaí ar an duine a fháil amach le 
fiosrú	 réasúnach	agus	go	mbaineann	an	 fógra	nó	an	doiciméad	eile	 le	haon	 tailte	
nó le háit ghnó eile, trína sheachadadh ar dhuine os cionn 16 bliana d’aois a bhfuil 
cónaí air nó uirthi ar na tailte nó san áit ghnó eile nó atá fostaithe ar na tailte nó san 
áit ghnó eile, nó trína ghreamú in áit fheiceálach ar na tailte nó san áit ghnó eile nó 
gar dóibh nó di;

  (e) más rud é go mbeidh a chomhaontú nó a comhaontú tugtha ag an duine lena 
mbaineann le seirbheáil fógraí ar mhodh cumarsáid leictreonach (de réir na brí 
a shanntar le halt 2 den Acht um Thráchtáil Leictreonach, 2000), seirbheáil ar 
an modh sin, ar choinníoll go bhfuil saoráid ann chun a dhaingniú go bhfuarthas 
cumarsáid leictreonach agus gur daingníodh go bhfuarthas í;

  (f) i gcás go mbeidh ag an seoladh ag a bhfuil gnáthchónaí ar an duine, nó ag a seolann 
sé nó sí gnó, inneall chun macasamhail den fhógra a fháil ar mhodh leictreonach, trí 
mhacasamhail den fhógra a tharchur ar an modh sin chuig an inneall sin, ach sin sa 
chás amháin go ndéanann inneall an tseoltóra teachtaireacht a ghiniúint á dhaingniú 
go ndearnadh líon iomlán leathanach an fhógra a tharchur go rathúil;

  (g) ar aon mhodh eile a fhorordófar.

 (2) Más rud é, maidir le fógra nó doiciméad eile a éilítear nó a údaraítear faoi na forálacha 
reachtúla iomchuí, go bhfuil sé le seirbheáil ar dhuine, le cur chuig duine nó le tabhairt 
do dhuine arb é nó í an t-úinéir ar thailte nó ar áit ghnó eile é nó í agus nach féidir ainm 
an	duine	a	fháil	amach	le	fiosrú	réasúnach,	féadfar	é	a	dhíriú	chuig	an	duine	trí	na	focail	
“an t-úinéir” nó, de réir mar is gá sa chás, “an t-áititheoir” a úsáid.

 (3) Chun críocha an ailt seo, measfar gnáthchónaí a bheith ar chuideachta de réir bhrí 
Achtanna	 na	 gCuideachtaí	 ag	 a	 hoifig	 chláraithe,	 agus	measfar	 gnáthchónaí	 a	 bheith	
ar gach comhlacht corpraithe eile agus ar gach comhlacht neamhchorpraithe ag a 
phríomhoifig	nó	ag	a	phríomháit	ghnó.

CUID 11

leasú aR an acht um achomhaiRc talmhaíochta, 2001

Leasú ar an Acht um Achomhairc Talmhaíochta, 2001

35. Leasaítear an tAcht um Achomhairc Talmhaíochta, 2001—

  (a) in alt 5—

   (i) i bhfo-alt (1), trí “i Sceideal 1” a chur in ionad “sa Sceideal”, agus

   (ii) tríd an méid seo a leanas a chur in ionad fho-alt (2):

 “(2) Féadfaidh an tAire—

  (a) d’fhonn scéimeanna a atheagrú,

  (b) d’fhonn scéimeanna spíonta a scriosadh,

  (c) d’fhonn achomharc a thabhairt do dhaoine i leith iarratais faoi 
scéimeanna a fhéadfaidh teacht chun bheith ann, nó

  (d) i gcás aon achtacháin nó ionstraimí reachtúla, d’fhonn achomharc 
a thabhairt do dhaoine i leith iarratais faoi achtacháin nó ionstraimí 
reachtúla a fhéadfar a rith nó a dhéanamh (agus nach bhfuil leagtha 
amach i Sceideal 2 de thuras na huaire),

Sceideal 1 nó 2, de réir mar is cuí, a leasú le rialacháin trí ítim a chur le 
ceachtar de na Sceidil sin nó trí ítim a scriosadh as ceachtar de na Sceidil 
sin.”,

  (b) in alt 7(1), trí “i Sceideal 1” a chur in ionad “sa Sceideal”,

  (c) tríd an méid seo a leanas a chur isteach i ndiaidh alt 14:

“Bunú agus feidhm an Choiste Achomhairc Foraoiseachta

14A.  (1) Bunóidh an tAire coiste, ar a dtabharfar, agus dá ngairtear san Acht seo, an 
Coiste Achomhairc Foraoiseachta, is coiste ar a mbeidh cathaoirleach agus 
cibé	comhaltaí	eile	agus	cibé	líon	comhaltaí	eile	(nach	lú	ná	2)	a	chinnfidh	
an tAire.

 (2) Is é an fheidhm a bheidh ag an gCoiste Achomhairc Foraoiseachta 
achomhairc a shonraítear i bhfo-alt (4) a éisteacht agus a chinneadh.

	 (3)	 Beidh	oifigeach	don	Aire	 incheaptha	mar	 chomhalta	 (lena	n-áirítear	mar	
chathaoirleach) den Choiste Achomhairc Foraoiseachta ach, i gcás gur 
oifigigh	den	sórt	sin	iad	tromlach	de	chomhaltaí	an	Choiste	(nó	iad	go	léir),	
beidh	tromlach	na	n-oifigeach	sin	ar	ghrád	is	sinsearaí	ná	grád	an	oifigigh	a	
thug an bhreith is ábhar don achomharc chun an Choiste.

	 (4)	 I	gcás	go	bhfuil	duine	míshásta	le	breith	a	thabharfaidh	an	tAire	nó	oifigeach	
don Aire faoi achtachán nó ionstraim reachtúil atá leagtha amach i Sceideal 
2, féadfaidh sé nó sí achomharc a dhéanamh chun an Choiste Achomhairc 
Foraoiseachta in aghaidh na breithe agus, ar an achomharc a éisteacht, 
féadfaidh an Coiste an bhreith a dhaingniú, a chealú nó a athrú de réir mar 
is cuí leis.

 (5) Faoi réir fho-alt (6), is breith chríochnaitheach dhochloíte breith an Choiste 
Achomhairc Foraoiseachta ar achomharc den sórt sin.

 (6) Féadfaidh aon duine atá míshásta le breith ón gCoiste Achomhairc 
Foraoiseachta achomharc a dhéanamh chun na hArd-Chúirte in aghaidh na 
breithe sin ar aon cheist dlí.”,

  (d) tríd an Sceideal a athuimhriú mar Sceideal 1 agus tríd an Sceideal seo a leanas a 
chur isteach ina dhiaidh:

“Sceideal 2

Alt 7 den Acht Foraoiseachta, 2014

Rialachán 3 de Rialacháin na gComhphobal Eorpach (Toiliú agus Measúnú i leith 
Foraoisí), 2010 (I.R. Uimh. 558 de 2010)

Rialachán 3 de Rialacháin na gComhphobal Eorpach (Leasú ón Aer) (Foraoiseacht), 
2012 (I.R. Uimh. 125 de 2012) ”.

